
БЕШТА  МУ²ИМ  ТАШАББУС
ЖАМИЯТИМИЗНИНГ ЯНГИ 

ҚИЁФАСИГА АСОС СОЛМОҚДА
Кўпчилик бир иборани эшитган: “Дўстинг кимлигини 

айт, мен сенинг кимлигингни айтиб бераман”. Буни жамият мисолида таҳрирласак, 
балки шундай бўлар: “Мамлакатинг ёшлари нима билан бандлигини айт, мен халқинг 

келажаги қандай бўлишини айтиб бераман”. 
Дарҳақиқат, бугун ёшлик ўз ҳолига ташлаб қўйиладиган давр эмас, унинг пойлоқчиси, 

хўрандаси кўп. Бу эса нима учун инсонпарварлик тамойилларига содиқ давлатларда 
тарбия фақат маънавиятнинг иши эмас, балки сиёсат даражасидаги масалага 

айланаётганини рўйирост очиб беради.
Илгари тарбияни назорат қилиш осон бўлган. Маса-

лан, фарзанд нима қиляпти, кимларга мухлис, ич-ичидан 
нимага қизиқади — билишнинг имконият фоизлари кат-
та эди. Сабаби у ахборотни, асосан, уйдаги телевизордан, 
нари борса, интернет кафелардан оларди. Интернетни 
эса ҳамма ҳам бирдек тушунавермасди. Бугун-чи? Бугун 
етти ёшдан етмиш ёшгача ҳаммада телефон бор. Интер-
нетнинг чегараси сония сайин кенгайиб боряпти. Чеклов 

йўқ. Энди айтинг-чи, фарзандингиз ундан нима мақсадда 
фойдаланаётганини тўлиқ назорат қила оламан деб ўй-
лайсизми? Гапимиз муддаоси нима? Бугун маънавият-
ни қаттиққўллик билан сингдириб бўлмай қолди. Уни 
фарзанд қалбига муттасил тарғибот билангина жойлаш 
 мумкин.

ОЛИЙ  ТАЪЛИМ  ТИЗИМИДА 
ЯНГИЛАНИШЛАР  ДАВРИ

ЮТУҚЛАР, ВАЗИФАЛАР, ИСТИҚБОЛЛАР
Кўз очиб юмгунча яна бир йил 
ортда қолмоқда. Ўтган муддатда 
мамлакатимиз тарихига зарҳал 
ҳарфлар билан ёзиладиган ислоҳотлар 
амалга оширилди. Биргина таълим 
тизимини ривожлантириш, илм-
фан ҳамда инновацияларни қўллаб-
қувватлаш борасидаги ишлар стратегик 
мақсадларга йўналтирилган кенг 
кўламли янгиланишлар натижасидир. 
Жумладан, Президентимиз 
раҳбарлигида шу йил 5 февралда 
ўтказилган видеоселектор йиғилиши 
ўқитиш соҳаси тубдан янгиланиши, 
қатор изчил ислоҳотлар амалга 
оширилиши учун пухта замин бўлди.

Бу жараёнда халқаро тажрибага 
асосланиб, таълим сифатини оши-
риш, замонавий талабларга жавоб 
берадиган рақобатбардош мутахас-
сислар тайёрлашга алоҳида эътибор 
қаратилмоқда. Айниқса, ўқитиш жа-
раёнини халқаро стандартларга мос-
лаштириш, инновацион ёндашувлар-
ни шакллантириш ва жорий этиш 
устувор вазифалардан бўлди.

2024 йилда янги Ўзбекистон 
таълим тизимида ўқитиш сифати-
ни ошириш ҳамда ихтисослашувни 
янада чуқурлаштириш мақсадида 
жиддий қадамлар қўйилди. Хусу-
сан, халқаро рейтингларнинг етак-
чи 300 талигига кирган олий таъ-
лим муассасалари дастури асосида 
мазмун жиҳатидан яқин бўлган ба-
калавриат таълим йўналишлари 40 
фоизгача мақбуллаштирилди. Бу-
нинг натижасида 306 та йўналиш 
183 тагача қисқартирилиб, таълим 
йўналишлари замонавий талаблар 
ва иқтисодиёт эҳтиёжларига му-
вофиқлаштирилди. Бундай ёнда-
шув, бир томондан, ресурсларни 
оқилона тақсимлашга, иккинчи 
томондан, талабаларга сифатли ва 
мақсадли таълим беришга хизмат 
қилмоқда. 

Бу борада биз, тадқиқотчилар, мутасадди идора ва 
ташкилотлар вакилларига Президентимизнинг 2017 
йил 24 майдаги “Қадимий ёзма манбаларни сақлаш, 
тадқиқ ва тарғиб қилиш тизимини янада тако-
миллаштириш чора-тадбирлари тўғрисида” ҳамда 
2022 йил 10 февралдаги “Қадимий ёзма манбаларни 
сақлаш ва тадқиқ этиш тизимини такомиллашти-
ришга доир қўшимча чора-тадбирлар тўғрисида”-
ги қарорлари муҳим дастуриламал бўлмоқда. 

Шу ўринда давлатимиз раҳбари ташаббуси би-
лан бунёд этилаётган Ўзбекистондаги ислом циви-
лизацияси маркази, шунингдек, буюк алломалари-
миз номлари билан аталадиган халқаро тадқиқот 

марказлари томонидан хорижий мамлакатлардаги 
бир қанча илмий-маърифий муассасалар, таниқли 
олимлар билан ҳамкорлик алоқалари ўрнатилиб, 
биргаликда кўплаб лойиҳалар амалга оширилаётга-
нини таъкидлаш жоиз. 

Жумладан, бундан бир оз муқаддам Ислом ци-
вилизацияси маркази, Имом Бухорий, Имом Тер-
мизий, Имом Мотуридий халқаро илмий-тадқиқот 
марказлари вакиллари Саудия Арабистони ва Тур-
кияда бўлиб, ўз фаолиятларига доир тақдимотлар 
ўтказган, турдош ташкилотлар билан келишувларга 
эришган эди. 

Шахс тарбиясининг пойдевори бўлган бу 
бўғинларга давлатимиз томонидан доимий 
 эътибор қаратиб келинмоқда. Ҳудудларда ян-
ги-янги таълим масканлари барпо этилиб, му-
тахассислар салоҳияти оширилмоқда. Дарслик 
ва ўқув қўлланмалари замон талабларига мос-
лаб янгиланяпти.

Мактабгача таълим тизими илғор хорижий 
тажрибалар асосида янгича ривожланиш бос-
қичига қадам қўйди. Сўнгги йилларда болалар 
боғчалари сони 8 баробар ошиб, 38 мингтага, 
қамров эса 27 фоиздан 76 фоизга етди.

Мамлакатимизда мактаб таълимини ри-
вожлантириш умуммиллий ҳаракатга айланди. 
Охирги етти йилда 5 мингдан зиёд мактабда, бу 
йил 608 та мактабда қурилиш ва таъмирлаш иш-
лари бажарилди. Ёшларга иккинчи хорижий тил 
ва касб ўргатиш кенгайтирилди. Илк бор 530 та 
мактабда инклюзив таълим йўлга қўйилди.

Мактабгача ва мактаб таълими вазири нав-
батдаги режалар юзасидан ахборот берди.

Қайд этилганидек, келгуси ўқув йилида  
100 дан зиёд мактаблар ташкил этилиб, 257 
минг ўқувчи ўрни очилади. Давлат таълим дас-
тури халқаро стандартлар талабларига муво-
фиқлаштирилади.

Иккинчи хорижий тил ўқитиладиган мак-
таблар 420 тага, касб-ҳунар ўргатиладиганлари  
400 тага етказилади.

Дунёдаги илғор тажрибалар, янги услублар 
амалиётга киритилмоқда. Жумладан, бу йил  
1 минг 500 та умумтаълим мактабида янги ба-
ҳолаш тизими жорий қилинди. Натижалар таҳ-
лилидан келиб чиқиб, бу тажриба яна кенгайти-
рилади.

Ўқитувчиларга малака тоифасини беришда 
ҳам рақамлаштирилган тизимга ўтилган. Энди 
тоифасини оширган педагоглар рағбатлантири-
лади, уларга тўплаган балига қараб 70 фоизгача 
устама берилади.

Давлатимиз раҳбари малака синовлари тар-
тибини такомиллаштириш, соғлом рақобат му-
ҳитини яратиб, барча педагогларга тенг имко-
ният бериш зарурлигини таъкидлади.

Шу мақсадда кейинги йилдан ҳудудлардаги 
малака ошириш марказларида ўқув жараёнла-
ри ўзгартирилади. Бунда ҳар бир ўқитувчининг 
эҳтиёжидан келиб чиқиб, табақалашган малака 
ошириш тизими жорий қилинади. Малака сино-

видан ўта олмаганлар алоҳида дастур асосида 
қўшимча ўқитилади. Вилоятлардаги 5 та Пе-
дагогик маҳорат маркази замонавий шароитда 
иш бошлайди. Барча марказлар ситуацион ўқув 
техникалари ва виртуал лаборатория билан жи-
ҳозланади.

Таълим ташкилотларига малакали раҳбар-
ларни жалб этиш ва фаолиятини қўллаб-қувват-
лаш мақсадида қўшимча манбалар ҳисобидан 
мактаб ва боғчалар директорлари ҳамда улар-
нинг ўринбосарларини моддий рағбатлантириш 
таклифи билдирилди.

Таълим билан тарбия узвий олиб бори-
лади. Ўзбекистон Президентининг шу йил  
15 ноябрдаги қарорига мувофиқ, ўқувчиларни 
чақирувга қадар бошланғич тайёрлаш тизимига 
эътибор кучайди.

Юқори синфларда ҳарбий-ватанпарварлик 
дарслари бир соатга кўпайтирилди. Ушбу йў-
налиш ўқитувчилари нуфузини ошириш учун 
уларга ҳарбий унвон бериш тартиби белгиланди.

Келгуси ўқув йилигача бу фан бўйича янги 
дарсликлар ишлаб чиқилади, касбий салоҳияти 
юқори ўқитувчилар ишга жалб этилади. Мудо-
фаа вазирлиги билан бирга 208 та таълим мас-
канида “Жасорат мактаблари” ташкил этилади. 
Бу мактабларга тарбияси оғир ўқувчилар ҳам 
қамраб олинади.

Жорий йил 30 сентябрь куни соҳага доир яна 
бир муҳим ҳужжат — мактабгача таълим сифа-
ти ва самарадорлигини янада ошириш бўйича 
Президент фармони қабул қилинди. Унга му-
вофиқ, 2025 йилдан бошлаб мактабгача таълим 
ташкилотининг директори ўринбосари лавози-
ми жорий этилади. “Методик маҳорат соати”, 
“Методик маҳорат куни” каби малака ошириш 
шакллари ташкил қилинади.

Кейинги йил 162 та мактабгача таълим ташки-
лоти қурилади, 100 та хусусий ва мингта  оилавий 
боғча очилади. Булар орқали мактабгача таълим 
қамрови 78 фоизга етказилади. Мактабга тайёр-
лов гуруҳлари билан бошланғич синф ўқув дас-
турларининг узвийлиги оширилади.

Президентимиз соҳани барча ҳудудларда 
ривожлантириб, умумий таълим сифатини оши-
риш, бунда, айниқса, чекка туманларга алоҳида 
эътибор қаратиш бўйича кўрсатмалар берди.

ЎзА

Давлатимиз раҳбари Озарбайжон етакчи-
сининг мамлакат мустақиллигини мустаҳ-
камлаш, ҳудудий яхлитлигини тиклаш, бар-
қарор тараққиётини таъминлаш ва халқаро 
нуфузини юксалтиришдаги тарихий ролини 
алоҳида таъкидлади.

Президентлар олий даражадаги келишув-
ларни амалга ошириш доирасида Ўзбекис-
тон — Озарбайжон дўстлик ва иттифоқчилик 
муносабатларини янада кенгайтириш ва мус-
таҳкамлашнинг долзарб масалаларини кўриб 
чиқдилар.

Жорий Икки томонлама ҳамкорликни 
жадал ривожлантириш йилида биргалик-

да  қилинган ишлар самарали бўлгани катта 
мамнуният билан қайд этилди.

Ўзаро товар айирбошлаш ҳажми юқори 
суръатда ўсиб бормоқда, автомобилсозлик, 
тўқимачилик, электротехника, қишлоқ хўжа-
лиги, туризм ва бошқа тармоқларда коопе-
рация лойиҳалари фаол босқичда. Маданий-
гуманитар алмашинувнинг тадбирларга бой 
дастури амалга оширилмоқда.

Ўзбекистон ва Озарбайжон раҳбарлари 
халқаро кун тартиби юзасидан ҳам фикр ал-
машдилар, бўлажак тадбирлар режасини кў-
риб чиқдилар.

ЎзА 

Бу соҳадаги сифат ўзгаришлари шаҳар-
дан то чекка ҳудудларгача, болажонлардан 
тортиб кексаларгача — ҳамманинг ҳаёти-
да акс этади. Шу боис, унга ажратилаётган 
бюджет маблағлари ҳар йили кўпайтириб 
борилмоқда. Барча ижтимоий хизматлар 
қатори тиббиёт ҳам халқимизга яқинлаш-
тирилмоқда. Бирламчи бўғинда 18 минг-
дан зиёд тиббий бригада ташкил қилинган.

Касалликларни аниқлаш ва даволаш 
амалиётига замонавий технологиялар жо-
рий этилмоқда. Ихтисослашган тиббий 
хизматда диагностика усуллари 500 дан, 
даволаш усуллари эса 800 дан ошди. Хусу-
сий тиббиёт ривожига кенг йўл очилгани 
туфайли хизматлар тармоғи ва танлаш им-
конияти кўпайди. 

2024 йилда соҳага 36 триллион сўм аж-
ратилган эди. Бу ўтган йилга нисбатан 25 
фоиз кўпдир.

Бирламчи бўғинда 6 турдаги скрининг 
текшируви йўлга қўйилди. Натижада 106 
минг кишида қандли диабет, 194 минг на-
фарида юрак-қон томир, 2 мингдан зиёд 
аёлда саратон, мингга яқин болада онко-
гематологик касаллик эрта босқичда аниқ-
ланди.

Даволаш сифати ва самарадорлиги ало-
ҳида эътибор талаб қилади. Шу мақсадда 
2 мингдан зиёд мутахассис хорижда қайта 
ўқитилди. Натижада ҳудудлардаги юқори 
технологик операциялар улуши 61 фоизга 
етди. 43 та йўналишдаги 191 та клиник 
протокол халқаро андозалар асосида ян-
гиланди.

Ихтисослашган марказлар ва филиал-
ларда бу йил 100 минг бемор имтиёзли 
йўлланма асосида даволанди. 7 та ихти-
сослашган марказ сифат назорати бўйича 
халқаро аккредитациядан ўтди. 

2025 йилда соғлиқни сақлаш соҳасига 41 
триллион сўм ажратилиши кўзда тутилган. 
Бу маблағ ҳисобидан янги шифохоналар 
ташкил этиш ва жиҳозлаш, мавжуд қувват-
ларни кенгайтириш, тиббий кўрик қамрови-
ни кенгайтириш режалаштирилган.

Давлатимиз раҳбари бу соҳадаги асо-
сий вазифа — бирламчи бўғинда тиббиёт 
сифатини ошириш эканини таъкидлади. 

Бунинг учун вазирлик вертикалини ҳудуд-
ларда тўғри ишлатиш, айниқса, чекка ва 
оғир туманларга эътиборни кучайтириш 
вазифаси қўйилди.

Туркиялик экспертлар 6 та ҳудудда 
тиббиёт муассасалари фаолияти ва уларда 
кўрсатилаётган тиббий хизматларни ўр-
ганди. Ўрганишлар натижасида аҳолига 
кўрсатилаётган бирламчи тиббий-санита-
рия хизматларини тизимли ислоҳ қилиш 
бўйича таклифлар ишлаб чиқилмоқда.

Мутасаддиларга бу масалани чуқур 
таҳлил қилиб, бирламчи бўғин трансфор-
мацияси бўйича қарор лойиҳасини тайёр-
лаш топширилди. 

Ушбу йўналиш ходимларининг малака 
ошириш дастури такомиллаштирилади. 
Назарий билим ва кўникмаларни эгаллаш-
дан компетенцияларни ривожлантиришга 
босқичма-босқич ўтилади.

Шунингдек, келгуси йил тиббиёт хо-
димларининг ойлик лавозим маошлари 
оширилади. Оилавий шифокорларнинг 
меҳнат самарадорлиги асосида устама тў-
лаш тартиби жорий қилинади. 

Ҳудудларга бўлаётган эътибор изчил 
давом эттирилади. Қорақалпоғистон Рес-
публикаси, Навоий, Самарқанд, Бухоро, 
Хоразм, Қашқадарё вилоятларида давлат 
тиббий суғуртаси амалиётлари жорий эти-
лади. Марказлашган лаборатория хизмат-
лари кенгайтирилади. “Харидлар маркази” 
ва унинг 13 та ҳудудий филиали ташкил 
этилиб, тиббий жиҳозлардан фойдаланиш 
электрон тизим орқали назорат қилинади.

Яна 35 та йўналишда 400 та миллий 
клиник протокол ишлаб чиқилади. 7 та их-
тисослашган марказ ва 2 та олий таълим 
муассасаси халқаро аккредитациядан ўт-
казилади.

Йиғилишда кадрлар масаласига ҳам 
 эътибор қаратилиб, тиббий ўқув юртла-
рида таълим сифатини ошириш, унинг 
амалиёт билан ҳамоҳанглигини мустаҳ-
камлаш, битирувчиларнинг бирламчи бў-
ғинда тажриба орттиришини ташкил этиш 
муҳимлиги таъкидланди.

ЎзА

ЯНГИ  ЎЗБЕКИСТОНГА  ЯНГИЧА  НИГО²
БУЮК БРИТАНИЯ:

Кўп минг йиллик 
қадриятларимизни асраб-
авайлаш, буюк аждодларимиздан 
қолган бебаҳо маънавий мерос — 
қадимий ноёб ёзма манбаларни 
чуқур тадқиқ этиш ва илмий 
истеъмолга киритиш янги 
Ўзбекистоннинг давлат сиёсати 
даражасига кўтарилган муҳим 
масалалардан ҳисобланади. 

ТАЪЛИМ СИФАТИ 
БАРЧА ²УДУДЛАРДА ТЕНГ 

РИВОЖЛАНТИРИЛИШИ ЗАРУР

ТИББИЁТ СО²АСИДАГИ 
ªЗГАРИШЛАР ²АММАНИНГ 
²АЁТИДА АКС ЭТИШИ КЕРАК

ОЗАРБАЙЖОН БИЛАН 
ДªСТЛИК МУНОСАБАТЛАРИ 
ЯНАДА МУСТА²КАМЛАНАДИ

ªЗБЕКИСТОН ПРЕЗИДЕНТИ 
САНКТ-ПЕТЕРБУРГГА КЕЛДИ

Давлатимиз раҳбарига мактабгача ва мактаб таълими тизимида 2025 йилда 
амалга ошириладиган устувор вазифалар бўйича ахборот берилди.

Президент Шавкат Мирзиёев ҳузурида 
соғлиқни сақлаш соҳасида қилинган ишлар ва 2025 йилга 

мўлжалланган устувор вазифалар кўриб чиқилди.

Ўзбекистон Республикаси Президенти 
Шавкат Мирзиёев 24 декабрь куни 

бўлиб ўтган телефон орқали  
мулоқотда Озарбайжон Республикаси 

Президенти Илҳом Алиевни таваллуд куни 
билан самимий муборакбод этди.

2024 ЙИЛ: ИСЛОҲОТЛАР САРҲИСОБИ

“Пулково” халқаро аэропортида олий 
мартабали меҳмонни Санкт-Петербург 
 губернатори Александр Беглов ва бошқа 
расмий шахслар кутиб олди.

Сўнг давлатимиз раҳбари губернатор 
ҳамроҳлигида Исаакий майдонида пиёда 
сайр қилди. 

Ташриф доирасида Ўзбекистон етакчи-
си 25-26 декабрь кунлари Санкт-Петербург 
шаҳрида МДҲ давлатлари раҳбарларининг 
норасмий учрашуви ҳамда Олий Евроосиё 
иқтисодий кенгашининг навбатдаги йиғили-
шида кузатувчи мақомида иштирок этади.

 ЎзА

Ўзбекистон Республикаси Президенти 
Шавкат Мирзиёев амалий ташриф билан 

Россия Федерациясига келди.



Ўзбекистон Бош вазири бошчилигида ЕОИИ мамлакатлари 
ва Евроосиё иқтисодий комиссияси билан ҳамкорлик 
бўйича идоралараро ишчи гуруҳ тузилган. Ишчи гуруҳ ЕОИИ 
билан ўзаро ҳамкорликни мувофиқлаштиради, иқтисодий 
алоқаларни таҳлил қилади ва ҳамкорликни чуқурлаштириш 
бўйича таклифлар ишлаб чиқади.

2 ДАВР 
НАФАСИ

Маҳалладаги барча ижтимоий хизматларни босқичма-босқич 
ижтимоий хизмат кўрсатиш шартномаси орқали тақдим этиш йўлга қўйилди. Бу 

жараёнда хизмат кўрсатувчи ҳам, ёрдам олувчи ҳам ўзига мажбурият олади. 

Келинг, айни йўналишдаги ишларга тўх-
талишдан олдин ушбу тамойилнинг Консти-
туция даражасида мустаҳкамланиш зарурати, 
илгари мавжуд бўлган “давлат — жамият — 
шахс” парадигмасининг “инсон — жамият — 
давлат” тамойилига ўзгартирилгани хусусида 
қисқача фикр юритсак.

Маҳалла тизимида суяги қотган масъул си-
фатида айтишим мумкинки, мамлакатимизда 
янги Ўзбекистонни барпо этиш, Учинчи Ре-
нессанс пойдеворини яратиш борасидаги та-
рихий ислоҳотлар бошлангунга қадар жамия-
тимизда инсон қадри тушунчаси, халқ давлат 
идораларига эмас, давлат идоралари халққа 
хизмат қилиши керак деган тамойил, юртдош-
ларимизнинг бугунги яшаётган кунидан ро-
зилигига эришиш каби мақсадлар тўғрисида 
ҳатто тасаввур ҳам йўқ эди. Агар бирор вако-
лат ёки маблағ нуқтаи назаридан қўл-оёқсиз 
маҳалла тизимини ҳисобга олмаганда, давлат 
билан оддий халқнинг мулоқоти бутунлай чек-
лаб-чегараланган ҳолатда эди.

Ўз навбатида, давлат ҳокимиятининг бир-
дан бир манбаи бўлган халқ билан бу тақлид 
ўртадаги узилиш, уларни тинглаш, таклиф ва 
ташаббусларини эшитиш, масалаларга шун-
дан келиб чиқиб ечим излаш механизмлари 
йўқлиги ҳудудларда кўплаб ижтимоий-иқ-
тисодий муаммоларни юзага келтирди. Энг 
ёмони, одамларимизда юрт тақдири, жамият 
ривожига нисбатан дахлдорлик ҳисси кескин 
пасайди, ҳар қандай масалани “давлат ҳал 
қилади” деган қараш устуворлашди. Иқти-
содий барқарорлик, аҳоли фаровонлигининг 
асоси бўлган тадбиркорлик, хусусий бизнес-
га қўйилган сунъий чекловлар, инфратузил-
ма билан боғлиқ муаммолар шу йўналишда 
ишлашга мойиллиги бўлган, шунга яраша са-
лоҳиятга эга кўплаб юртдошларимиз қалбига 
ҳадик солди, шижоатини қайирди.

Шу боис, 2017 йилдан тизимли давом этиб 
келаётган шиддатли ислоҳотлар, тарихий ян-
гиланишлар инсон қадрини улуғлаш, халқ би-
лан тўғридан тўғри мулоқотни йўлга қўйиш-
дан бошланди. Бу борада, айниқса, аҳолини 
ижтимоий ҳимоя қилиш,  ногиронлиги бўлган 

Давлатимиз раҳбари ҳар йили МДҲнинг 
анъанавий саммитларида иштирок этиб, 
 Ўзбекистон Ҳамдўстлик мақсад ва вазифала-
рига содиқлигини намойиш қилмоқда. Бун-
дай форматларда иштирок этиш республикага 
яқин шериклар билан фаол ҳамкорлик, кун 
тартибидаги долзарб масалаларни биргалик-
да муҳокама қилиш ва ўзаро муносабатларни 
янада ривожлантиришга қаратилган таклиф-
ларни  илгари суриш имконини беряпти.

Ўзбекистон иштирокчи давлатлар ўртаси-
даги ҳамкорликни мустаҳкамлашга салмоқли 
ҳисса қўшиш орқали МДҲ доирасида фаол 
позицияни эгаллаб келмоқда. Мамлакатимиз 
иқтисодий, маданий-гуманитар алоқаларни 
ривожлантиришга қаратилган муҳим ташаб-
бусларни мунтазам илгари суриб келаётир. 
Ўзбекистоннинг МДҲ доирасидаги устувор 
йўналишлари қаторига интеграцияни чуқур-
лаштириш, қўшма лойиҳаларни кўпайтириш 
ва минтақада барқарорликни таъминлаш ки-
ради.

Меµрли сиёсат

ИНСОНПАРВАР БОШҚАРУВНИ ТАЪМИНЛАШДА 
МАҲАЛЛАЛАРНИНГ ЎРНИ ОРТМОҚДА

Ўзбекистонда ижтимоий давлат қуриш стратегик мақсад этиб 
белгиланган. Бу, энг аввало, инсон салоҳиятини рўёбга чиқариш учун 
тенг имкониятлар, одамлар муносиб ҳаёт кечиришига зарур шароитлар 
яратиш, камбағалликни қисқартириш демакдир. Янги таҳрирда қабул 
қилинган Конституциямизда мустаҳкамланган ушбу тамойил асосида 
мамлакатимизда кенг кўламли ишлар амалга оширилмоқда.

Жовдат ИНОҒОМОВ,
Ўзбекистон маҳаллалари уюшмаси 
раисининг биринчи ўринбосари

шахсларни қўллаб-қувватлаш бўйича муҳим 
чора-тадбирлар ҳаётга татбиқ этилаётгани-
ни алоҳида таъкидлаш ўринли. Хусусан, кам 
таъминланган оилаларга нафақа белгилаш 
асослари аниқ қилиб қўйилди. “Ижтимоий 
ҳимоя ягона реестри” ахборот тизими ишга 
туширилиб, кам таъминланган оилаларни 
аниқлаш ва уларга манзилли ёрдам кўрсатиш 
бошланди. Бу жараёнда очиқлик, тенглик, 
адолат тамойилларига қатъий амал қилиш ва-
зифаси белгиланди. 

“Имконияти чекланган кишилар” деган 
тушунча давлат ва жамиятнинг ногиронларга 
бўлган тор, бир ёқлама муносабатини ифода-
лаб келган бўлса, янги ислоҳотлар даврида, 
аввало, қонунчилик ўзгариб, “ногиронлиги 
бўлган шахслар” тушунчаси юзага келди. Шу 
асосда давлат ва жамият ногиронларга имко-
нияти чекланганлар деб эмас, балки шахс сифа-
тида муносабатда бўлишга ўтди. Бу муносабат 
унинг ҳуқуқлари тан олингани ва рўёбга чиқи-
ши учун имконият яратилаётганини англатади.

Ана шундай муҳим ислоҳотлар самара-
си ўлароқ, аҳолининг ижтимоий ҳимоясини 
кучайтириш, давлат томонидан фуқароларга 
ижтимоий хизмат кўрсатиш кўлами ва турла-
рини кенгайтиришга эришилмоқда.

Жумладан, ижтимоий дастурларни молия-
лаштириш харажатлари 2 баробар ошиб, кам 
таъминланган нафақа олувчи оилалар қамро-
ви 5 баробар кўпайди. Ногиронлиги бўлган 
шахслар ва ногиронлиги бўлган болаларнинг 
парвариши билан банд бўлганлар учун янги 
нафақа турлари жорий этилди. Бу рақамлар 
нафақага муҳтож оилалар сони ортганини 
эмас, балки эҳтиёжманд оилаларга ижтимоий 
ҳимоя етиб бораётганини англатади.

Янги таҳрирда қабул қилинган Консти-
туциямизда меҳнатга лаёқатсиз ва ёлғиз 
кексалар, ногиронлиги бўлган шахслар 
ҳамда аҳолининг ижтимоий жиҳатдан эҳ-
тиёжманд қатлами ҳуқуқлари давлат ҳи-

моясида бўлиши белгилангани соҳадаги 
ислоҳотларни янада кенгайтиришга замин 
яратди. Шунга мувофиқ, 2023 йил 1 июнда 
аҳолига сифатли ижтимоий хизмат ва ёрдам 
кўрсатиш бўйича фармон қабул қилиниб, 
Ўзбекистон Республикаси Президенти ҳу-
зурида Ижтимоий ҳимоя миллий агентлиги 
ташкил этилди. 

Бу жараёнда, энг аввало, ижтимоий хиз-
мат ва ёрдамни маҳалла даражасида ташкил 
этишга эътибор қаратилди. Барча ҳудудларда 
“Инсон” ижтимоий хизматлар марказлари 
очилиб, маҳаллаларда 102 та ижтимоий хиз-
мат йўлга қўйилди.

Масалан, олдин одамлар биргина протез 
учун ҳар хил комиссиялар ва поликлиникада 
икки ой сарсон бўлган бўлса, ҳозир бу масала 
икки ҳафтада маҳалланинг ўзида ҳал бўлмоқ-
да. Натижада 100 минг одамнинг оғири енгил 
бўлди. Ёки бўлмаса, ногиронлиги бор бола-
ларга қараб туриш хизмати йўлга қўйилиб, 
мурожаатлар маҳаллада қабул қилин япти. Бу 
биргина жорий йилнинг ўзида 700 нафар ота-
онанинг ишлашига шароит яратди.

“Маҳалла еттилиги” таркибида ижтимоий 
ходим лавозими жорий этилгани ишларни 
сифат жиҳатидан янги босқичга олиб чиқди. 
Улар оилалар билан алоҳида ишлаб, муҳтож-

ларнинг ҳар бири бўйича индивидуал ижти-
моий хизматлар дастурини юритмоқда. Бу 
борада ягона саволнома жорий қилиниб, хона-
донга “маҳалла еттилиги”нинг қайси вакили 
киришидан қатъи назар, оиладаги муаммо ва 
имкониятлар аниқланиб, “ижтимоий портре-
ти” чизилади. Ёрдамдан сўнг хонадонда нима 
ўзгаргани мониторинг қилиб борилмоқда.

Айни йўналишдаги ишлар туфайли иж-
тимоий ходимлар уйма-уй юриб, шу йил 
реестрда бўлмаган яна 95 минг муҳтож шахс-
га ёрдам кўрсатди. 51 минг нафарига ноги-
ронлик белгиланди, 26 минг нафари протез 
олди. Ётиб қолган 4 минг ёлғиз кекса аниқла-
ниб, уларга уйида парвариш ташкил этилди. 
Ногиронлиги бор 5 минг бола боғча-мактабга 
жойлашди. Бундай манзилли ишлар туфайли 
Халқ қабулхоналари ва ҳокимликларга ижти-
моий хизмат ва ёрдам бўйича мурожаатлар 35 
фоиз камайди.

Бу йўналишда маҳаллаларда ҳам кенг 
қамровли ишлар амалга ошириляпти. Ху-
сусан, жорий йилнинг 11 ойи давомида  
25 та йўналиш ва 401 та кўрсаткич асоси-
да 9452 та маҳалла, 208 та туман (шаҳар),  
14 та ҳудуд ҳамда республика баланси 
шакллантирилди. Бу орқали аҳоли муаммо-
ларини бартараф этиш бўйича “йўл хари-
таси”, “омбор китоби” ва бандлик дастури 
ишлаб чиқилди. 

Мазкур жараёнда “маҳалла еттилиги” ва 
банклар ҳамкорлигида 754,5 мингдан зиёд 
аҳоли бандлиги таъминланди. Сайхунобод, 
Зарбдор, Ғиждувон ва Уйчи туманлари таж-
рибалари асосида 4,7 миллионта хонадонда 
томорқадан самарали фойдаланиш, “Бир 
маҳалла — бир маҳсулот” тамойили бўйича 
2,8 миллионта хонадонда қўшимча даромад 
олиш имконияти яратилди.

“Еттилик” аъзолари уйма-уй юриши нати-
жасида инфратузилма билан боғлиқ аниқлан-
ган 278 мингдан ортиқ муаммодан 93 фоизи 
ҳамда аҳолининг ижтимоий масалаларига 
оид аниқланган 201,5 мингга яқин муаммо-
дан 95 фоизи ҳал этилди.

Яна бир муҳим жиҳати, маҳалладаги бар-
ча ижтимоий хизматларни босқичма-босқич 
ижтимоий хизмат кўрсатиш шартномаси 
орқали тақдим этиш йўлга қўйилди. Бу жа-
раёнда хизмат кўрсатувчи ҳам, ёрдам олувчи 
ҳам ўзига мажбурият олади. Энди нафақа 
олувчилар рўйхатига, биринчи навбатда, 
ногиронлиги бор, ота-онаси йўқ, боқувчи-
сини йўқотган, касаллиги ва бошқа сабабга 
кўра узоқ муддат ишлай олмайдиганларнинг 
 оилалари киритилмоқда. Бошқа фуқаролар-
ни “ижтимоий реестр”га киритишда улар-
нинг фақат даромади эмас, балки харажатла-
ри ҳам баҳоланяпти. 

Фаровонликка етаклаётган 
дастур ва лойиҳалар

Ҳар бир мамлакат ривожланиш жараёни-
да камбағалликни қисқартириш босқичидан 
ўтади. Ўзбекистон ҳам 2020 йилда аҳолининг 
муайян қисми камбағал эканини тан олиб, 
уларга мадад беришга киришди. Молиявий-
ташкилий чоралар кўрилиб, тизим жорий 
қилинди. Бу ўз самарасини беряпти. Хусу-
сан, узоқ йиллар оғир вазиятда бўлган 3 мил-
лиондан зиёд одамнинг шароити яхшиланди. 
Камбағаллик даражаси 17 фоиздан 11 фоизга 
тушди.

Келгуси уч йилда камбағаллик даража-
сини 7 фоизга тушириш мақсад қилинган. 
Шу боис, айни йўналишга доир таҳлиллар-
дан келиб чиқиб, камбағалликни аниқлаш 
мезонлари ва манзилли рўйхати шакл-
лантирилди. Жумладан, унга “Ижтимоий 
ҳимоя ягона реестри”даги ҳамда камба-
ғалликка тушиш хавфи юқори бўлганлар 
киритилди. 

Камбағаллик омилларини ўрганиш учун 
ижтимоий ҳимоя ва бандлик масалаларида 
ягона саволнома ишлаб чиқилди. Шу асосда 
оилаларнинг имкониятлари баҳоланиб, уч 
тоифага ажратилди. Ҳар бир оилага индиви-
дуал ёндашилиб, “оёққа туриши”га кўмак-
лашилмоқда. Шу тахлит камбағаллик дара-
жаси юқори бўлган маҳаллалар рўйхати ҳам 
шакллантирилди. Ҳар йили 50 та маҳалла 
танлаб олиниб, улар камбағаллик ва ишсиз-
ликдан холи ҳудудга айлантириб бориляпти.

Эзгулик йўлидаги бу ишлар самараси кўп 
куттирмади: уч ой олдин вилоят ва туман-
лардаги 14 минг раҳбар 75 мингта камбағал 
 оилага бириктирилиб, улар билан индиви-
дуал ишлаш йўлга қўйилди. Натижада бу 
оилалардаги 17 минг одам доимий ишга жой-
лаштирилди, тадбиркорлик ва томорқа орқа-
ли 14 минг аҳолининг даромади оширилди. 
30 минг бола боғча, тўгарак ва касбга ўқитиш 
билан қамраб олинди, 45 минг муҳтож аҳоли-
га тиббий ёрдам кўрсатилди. 

Яна бир жиҳат, ҳар йили камбағалликни 
қисқартиришга йўналтирилган маблағ 40 
турдаги молиявий воситалар орқали, 10 га 
яқин идора томонидан берилиб, ягона ёнда-
шув йўқ эди. Шу боис, бу борада янги тизим 

яратилиб, маблағ ҳудуд, туман ва маҳаллалар 
кесимида камбағал оилалар сонидан келиб 
чиқиб тақсимланиши йўлга қўйилди.

Бу жараёнда маблағ, биринчи навбатда, 
оилани камбағалликдан чиқаришга йўнал-
тириляпти. Ўз навбатида, камбағалликни 
қисқартиришга қаратилган дастурлар ижро-
си бўйича маҳалла ва туман, вилоят ҳамда 
республика даражасида мониторинг ташкил 
қилинди, жамоатчилик назорати кучайти-
рилди.

“Камбағалликдан фаровонлик сари” дас-
тури асосида ўтган давр мобайнида 208,5 
мингга яқин оила камбағалликдан чиқари-
либ, камбағаллик даражаси 2,4 фоиз қисқар-
ди. Камбағаллик даражаси энг юқори бўлган 
мингта маҳалла танлаб олиниб, уларни кам-
бағалликдан холи ҳудудга айлантириш бўйи-
ча дастурлар ишлаб чиқилмоқда.

Энди бу йўналишдаги хайрли ишлар яна-
да кенгаяди. Аввало, келаси йил 1 миллион 
200 минг аҳолини камбағалликдан чиқариш 
учун таълим, тўгарак, касб-ҳунар, тиббиёт 
масалаларини ҳал қилиш ва яшаш шароити-
ни яхшилаш зарур.

Бундан ташқари, камбағаллик юқори 
бўлган мингта маҳаллада биттадан оилавий 
боғча фаолияти йўлга қўйилади. Янги йил-
дан оилавий боғча ўринларининг 15 фоизига 
камбағал оила фарзандлари қабул қилинади 
ва боғча тўлови қисман қоплаб берилади. 
Камбағал оила фарзандларининг ўқиб, ҳаёти-
ни ўнглаши учун 118 минг нафари чет тили, 
ахборот технологиялари ва касб-ҳунарга ўқи-
тилади. Бу тўгараклар харажати 80 фоизгача 
бюджетдан қопланади. 

Камбағал оилалардаги ўзи ҳаракатлана 
олмайдиган 23 минг одамга ота-онаси, тур-
муш ўртоғи ёки болалари қараб ўтирибди. 
Келгуси йилдан маҳалладаги ижтимоий хо-
димлар ва хусусий сектор иштирокида бу 
одамларнинг 19 мингига уйида ва 4 мингига 
кундузги қатнов асосида қараб туриш йўлга 
қўйилади. Натижада бу билан банд бўлган 
15 минг аҳолининг қўли бўшаб, ишлаши 
мумкин бўлади.

Яна бир муҳим янгилик: эндиликда иж-
тимоий дафтарлар маблағи фақат камбағал 
оилаларнинг яшаш шароитини яхшилаш, 
тиббиёт, таълим хизматларини кўрсатиш ва 
даромадини оширишга сарфланади. Адолат 
бўлиши учун бу маблағ тумандаги камба-
ғаллар сонига қараб тақсимланади. Шу би-
лан бирга, дафтарлар маблағининг 30 фоизи 
маҳалладаги уй-жой, йўл, сув ва электрни 
яхшилаш учун ишлатилади. Бу маҳаллалар 
инфратузилмасини яхшилашда яна бир имко-
ният саналади. 

Айни жараёнда “еттилик” масъулиятни 
зиммасига олиши, жамоатчилик назоратини 
тизимли ташкил этиши зарур. Кимнинг ни-
мага муҳтожлигини маҳалладан бошқа би-
ров яхши билмайди, шундай экан, ҳақиқий 
эҳтиёжмандларни дафтарларга киритиш, 
манзилли ёрдам кўрсатиш ишларида фаол-
лик талаб этилади. Камбағал оилалар учун 
яратилаётган имкониятларни уларга етказиш, 
ундан самарали фойдаланишни таъминлаш 
ҳам асосий вазифамиздир. 

Маҳалла фаолиятининг яна бир муҳим 
йўналиши меҳнат миграциясида юрган ва-
тандошларимизнинг ҳолидан хабар олиш, 
оилаларини қўллаб-қувватлашдир. Зеро, 
оила, рўзғор ташвиши важидан юртдан олис 
юрганлар, ҳалол меҳнати билан пул топаёт-
ганлар ҳам шу ватан, шу маҳалланинг фар-
зандлари. Улар билан суҳбатлашиб, бир оғиз 
“Ишинг қандай?”, “Қийналмаяпсанми?”, 
“Юртга қайт, сенга кўмак берамиз”, дейиш-
нинг ўзи аслида катта мурувват.

Шундан келиб чиқиб, “еттилик” аъзолари 
анкета-сўровнома асосида миграциядаги фу-
қароларни хатловдан ўтказди. Миграция ба-
ланси шакллантирилиб, “Рақамли маҳалла” 
платформасига киритилди. Миграциядаги 1,2 
миллион фуқаронинг 86 фоизи билан онлайн 
мулоқот қилиниб, қарийб 419 минг нафари 
юртга қайтарилди, ярмидан кўпи ишга жой-
лаштирилди. Бу орқали олис юртда оила со-
ғинчи билан ишлаб юрган шунча фуқаронинг 
рўзғорига қувонч кирди.

Умуман олганда, ўтаётган ҳар бир кун 
саъй-ҳаракатларимизни янада кучайтириш, 
халқ розилиги йўлида сидқидилдан меҳнат 
қилиш фурсатидир. Зеро, донишмандлари-
миз айтганидек, бу дунёда одамларга эзгулик 
улашиб яшашдан кўра улуғ ва савобли иш 
йўқ. Ана шу ҳикматга амал қилиб яшасак, 
ишимизда натижа бўлади, халқимизнинг 
ишончини албатта оқлаймиз.

ªЗБЕКИСТОН МИНТА¯АВИЙ ШЕРИКЛИКНИ 
ИЗЧИЛ МУСТА²КАМЛАМО¯ДА

Ўзбекистон Президенти Шавкат Мирзиёев амалий ташриф 
билан Россиянинг Санкт-Петербург шаҳрида бўлади

25-26 декабрь кунлари 
ташриф доирасида 
мамлакатимиз етакчиси 
МДҲга аъзо давлатлар 
раҳбарларининг норасмий 
саммити ва Олий Евроосиё 
иқтисодий кенгашининг 
навбатдаги йиғилишида 
иштирок этади.

Ўзбекистон учун МДҲдаги ҳамкорлар би-
лан савдо-иқтисодий шериклик муҳим ўрин 
тутади. Республика экспорт-импорт муноса-
батларини фаол ривожлантириб, миллий маҳ-
сулотларни сотиш бозорини кенгайтирмоқда, 
минтақанинг транспорт-логистика инфрату-
зилмасини яхшилашга қаратилган лойиҳалар-
да фаол иштирок этмоқда. МДҲ давлатлари 
билан ўзаро манфаатли ҳамкорлик аҳоли фа-
ровонлиги даражасини ошириш ҳамда Ўзбе-
кистоннинг ишончли шерик сифатидаги мав-
қеини мустаҳкамлашда муҳим омил бўляпти.

Ўзбекистоннинг МДҲ билан алоқалари 
Евроосиё иқтисодий иттифоқи (ЕОИИ) би-
лан ҳамкорлигига чамбарчас боғлиқ.

Евроосиё иқтисодий иттифоқи Божхона 
иттифоқи ва Ягона иқтисодий макон негизи-
да тузилган халқаро интеграцион иқтисодий 
бирлашмадир. Иттифоқ 2014 йил 29 май-
да Остона шаҳрида (Қозоғистон)  Беларусь, 

Қозоғистон ва Россия давлат раҳбарлари 
томонидан имзоланган Евроосиё иқтисо-
дий иттифоқи тўғрисидаги шартнома кучга 

 кирганидан сўнг 2015 йил 1 январдан иш 
бошлади. 2015 йилда Арманистон ва Қирғи-
зистон шартномага қўшилди.

Ўзбекистон 2020 йилда ЕОИИда кузатув-
чи давлат мақомини олган. Куба ва Молдова 
ҳам ЕОИИда худди шундай мақомга эга.

Бирлашма низомига кўра, кузатувчи ма-
қомига эга давлатлар ЕОИИ органлари йи-
ғилишларида қарор қабул қилиш ҳуқуқисиз 
иштирок этиши, шунингдек, Евроосиё иқти-
содий комиссиясига мамлакат вакилини та-
йинлаши мумкин.

Ўзбекистоннинг ЕОИИ билан ҳамкорли-
гини ушбу форматда ривожлантириш миллий 
манфаатларга жавоб беради ва тенг ҳуқуқли-
лик, шунингдек, иштирокчи давлатлар томо-
нидан бир-бирининг манфаатларини ҳисобга 
олиш тамойилларига асосланади.

Ўзбекистон Президенти мамлакатимиз 
кузатувчи мақомини олганидан бери мазкур 
бирлашма олий кенгашининг олтита йиғили-
шида қатнашди.

Ўзбекистон Бош вазири бошчилигида 
ЕОИИ мамлакатлари ва Евроосиё иқтисодий 
комиссияси билан ҳамкорлик бўйича идо-
ралараро ишчи гуруҳ тузилган. Ишчи гуруҳ 
ЕОИИ билан ўзаро ҳамкорликни мувофиқ-
лаштиради, иқтисодий алоқаларни таҳлил 

қилади ва ҳамкорликни чуқурлаштириш бў-
йича таклифлар ишлаб чиқади.

2024 йил 1 октябрда Ўзбекистон ҳукумати 
ва Евроосиё иқтисодий комиссияси ўртасида 
2024-2026 йилларга мўлжалланган Қўшма 
ҳаракатлар режаси имзоланди.

ЕОИИ платформасида кузатувчи давлат 
сифатида иштироки орқали  Ўзбекистон 
муҳим ташаббусларни илгари сурмоқда. 
 Иттифоққа аъзо барча давлатлар билан фаол 
ҳамкорлик қиляпти, шунингдек, савдо-иқти-
содий ва инвестициявий алоқаларни ривож-
лантирмоқда. Ушбу омиллар эса барқарор 
ўсиш суръатларини кўрсатаётир.

Мухтасар айтганда, Ўзбекистон Прези-
дентининг МДҲ ва ЕОИИнинг Санкт-Петер-
бург шаҳрида бўлиб ўтадиган саммитларида 
иштирок этиши ўзаро манфаатли алоқаларни 
кенгайтиришга янги суръат бағишлаш баро-
барида Ҳамдўстлик ва бирлашма маконидаги 
давлатлар ҳамда халқлар ўртасидаги дўстлик 
ришталарини мустаҳкамлаш йўлидаги яна 
бир амалий қадам бўлиб хизмат қилади.

“Дунё” АА

НИГОҲ
Мамлакатимиз олий таълим муассасалари халқаро рейтингларда 

мавқеини мустаҳкамлаб, ўқитиш сифати ва нуфузини янада оширмоқда. 
Юртимизнинг икки нуфузли олийгоҳи дунёдаги энг обрўли рейтинглардан бири бўлган QS халқаро 

рейтинги рўйхатига кирди. 

Шунингдек, ўқув жараёнини тизимлашти-
риш ва замонавийлаштиришга қаратилган бу 
ўзгаришлар талабаларга танлаган соҳаси бў-
йича зарур билим ва кўникмаларни эгаллаш 
имконини беради. Шу билан бирга, янги ўқув 
режа ва дастурлари асосида ўқитиш орқали 
ёшларнинг меҳнат бозорида рақобатбардош-
лигини таъминлашга алоҳида эътибор қара-
тилди.

Янгиланган “Олий таълимнинг давлат таъ-
лим стандарти. Асосий қоидалар”да кредит-
модуль тизимига мос равишда аудитория ва 
мустақил таълим нисбати 50/50-40/60 фоиз-
ларда белгиланди (олдинги стандарт бўйича 
бу нисбат 90/10 фоизни ташкил қилар эди). 
Ўқув жараёнида танлов фанлар салмоғи оши-
рилди ҳамда талабаларнинг индивидуал таъ-
лим траекториялари жорий этилди. Жумла-
дан, муҳандислик-техника соҳасида кадрлар 
тайёрлайдиган олий таълим муассасалари-
нинг 45 та бакалавриат таълим йўналишидан 
бир-бирига яқин турдош таълим йўналишла-
ри бирлаштирилди. 32 та бакалавриат таълим 
йўналиши ҳамда 69 та магистратура мутахас-
сислиги уйғунлаштирилиб, 66 та магистрату-
ра мутахассислиги қолдирилди.

Муҳандислик соҳасида мамлакатимизда 
етакчи олий таълим муассасаси бўлган Тош-
кент давлат техника университети томонидан 
Дрезден техника университети (Германия) 
ва Нагоя университети (Япония) дастурлари 
асосида муҳандислик таълим йўналишлари 
ўқув режаси йўналиш хусусиятига мослашти-
рилган ҳолда ишлаб чиқилди.

2024/2025 ўқув йилидан бошлаб талаба-
ларда амалий кўникмалар ва касбий компе-
тенцияларни шакллантириш мақсадида иш-
лаб чиқариш амалиёти такомиллаштирилиши 
белгиланган. Ушбу жараёнда 15 ҳафталик 
малакавий амалиётни ташкил этиш режалаш-
тирилган бўлиб, бу талабаларнинг назарий 
билимларини амалиёт билан уйғунлаштири-
шига қаратилган муҳим қадамдир.

Муҳандислик соҳаси бўйича кадрлар 
тайёрловчи олий таълим муассасалари то-
монидан уларга бириктирилган корхона ва 
ташкилотлар базасида ўқув жараёни дуал 
таълим тизими асосида босқичма-босқич 
жорий этилмоқда. Ушбу тизим бакалавриат 
йўналишлари ва магистратура мутахассис-

ликларининг ўзига хос хусусиятларини 
инобатга олган ҳолда ташкил этилди. Бу 
амалиётни ишлаб чиқариш жараёни билан 
янада мустаҳкам боғлаш ва мутахассислар-
ни тайёрлаш сифатини оширишга хизмат 
қилади.

Мисол учун, 2024/2025 ўқув йилидан бош-
лаб, Тошкент тўқимачилик ва енгил саноат 
институтида 3- ва 4-курс талабалари учун 
ўқув жараёни дуал таълим тизими асосида 
ташкил этилади. Бу жараён таълим йўналиш-
ларининг ўзига хос хусусиятларидан келиб 
чиққан ҳолда, институтга бириктирилган 
корхона ва ташкилотлар билан ҳамкорликда 
амалга оширилмоқда. Ўқитиш жараёнини та-
комиллаштириш мақсадида ўзаро ҳамкорлик 
шартномалари асосида Савдо-саноат палата-
си, “Ўзтўқимачиликсаноат”, “Ўзчармсаноат” 
ва бошқа уюшмалар таркибидаги 20 дан ор-
тиқ корхона билан ҳамкорлик йўлга қўйил-
ган.

Дуал таълим тизимига мувофиқ, ўқув жа-
раёни икки қисмга бўлинади: 3 кун институт-
да назарий билим олинса, қолган 3 кун ишлаб 
чиқаришда амалий кўникмалар шаклланти-
рилади. Бу ёндашув талабаларнинг назарий 
билими ва амалий кўникмасини уйғунлаш-
тириб, меҳнат бозорида рақобатбардош му-
тахассислар этиб тайёрлашга хизмат қилади.

Жорий ва келгуси йилги олий таълимдаги 
тенденциялардан яна бири муҳандислик, тех-
ника соҳаларида кадрлар тайёрлайдиган олий 
таълим муассасалари фаолиятини такомил-
лаштиришдир. Бунда ҳудудий жойлашуви ва 
кадрлар тайёрлаш ихтисослашуви жиҳатидан 
яқин бўлган олий таълим муассасалари ўзаро 
бирлаштириш орқали оптималлаштирилмоқ-
да. Жумладан, 11 та олийгоҳ негизида 4 та 
янги университет ташкил этилди. 2024 йили 
Термиз муҳандислик-технология институти 
ҳамда Термиз агротехнологиялар ва инно-
вацион ривожланиш институтини бирлаш-
тириш орқали улар негизида Термиз давлат 
муҳандислик ва агротехнологиялар универ-
ситети, Андижон машинасозлик институти, 
Андижон иқтисодиёт ва қурилиш институти 
ҳамда Тошкент тўқимачилик ва енгил саноат 
институтининг Андижон факультети неги-
зида Андижон давлат техника институти, 
Қарши муҳандислик-иқтисодиёт институ-
ти, Қарши ирригация ва агротехнологиялар 
институти, Тошкент ахборот технологиялари 
университети Қарши филиали ҳамда Тош-
кент кимё-технология институти Шаҳрисабз 
филиали негизида Қарши давлат техника 
университети ташкил этилди.

Келгуси йилларда ҳам муҳандислик соҳа-
сидаги олий таълим муассасаларини йирик-
лаштириш ва халқаро талабларга мос ўқитиш 
дастурларини кенгайтиришни давом эттира-
миз. Бу, айниқса, саноат ва техника соҳаси-
даги мутахассисларни сифатли тайёрлашда 
катта аҳамият касб этади.

Шу билан бирга, муҳандис кадрлар тай-
ёрлаш тизимини янада такомиллаштириш, 
“тармоқ — корхона — олийгоҳ” занжири 
асосида таълим ва ишлаб чиқариш интегра-
циясини йўлга қўйиш мақсадида муҳандис 
кадрлар тайёрлаш тизимини такомиллаш-
тириш ва илмий фаолият самарадорлигини 
ошириш чора-тадбирлари тўғрисидаги ҳам-
да республика олий таълим муассасаларида 
олий муҳандислик мактаблари фаолиятини 
ташкил этиш тўғрисидаги ҳуқуқий-меъёрий 
ҳужжатлар лойиҳаси ишлаб чиқилди.

Бухоро муҳандислик-технология институ-
тида “Ўзбекнефтгаз” АЖ билан ҳамкорликда 
“Кибернефтгаз” муҳандислик мактаби таш-
кил этилди. “Тошкент ирригация ва қишлоқ 
хўжалигини механизациялаш муҳандислари 

институти” миллий тадқиқот университети 
Хитойнинг Qingdao аграр университети би-
лан халқаро лойиҳалар доирасида “Барқарор 
ривожланиш” муҳандислик мактаби фаолия-
тини йўлга қўйди.

Ўзбекистондаги 7 та олий таълим муас-
сасасининг 39 та таълим дастури халқаро 
аккредитациядан муваффақиятли ўтказил-
ди. Бу жараён ушбу дастурларнинг жаҳон 
стандартларига мослигини тасдиқлаб, тала-
баларга замонавий ва рақобатбардош билим 
олиш имконини беради. Халқаро аккреди-
тацияга эга дипломлар хорижда кенг тан 
олиниши туфайли битирувчилар халқаро 
меҳнат бозорида юқори мавқега эга бўлиши 
мумкин.

Шунингдек, етакчи ОТМларнинг 500 та-
лигидан ўрин олган 9 та нуфузли хорижий 
олий таълим муассасаси билан ҳамкорликда 
15 та қўшма таълим дастури йўлга қўйилди. 
Бундай дастурлар талабаларга икки томон-
лама диплом олиш, нуфузли университет-
ларда ўқиш ҳамда халқаро тажрибага эга бў-
лиш имкониятини тақдим этади. Қолаверса, 
ушбу қўшма дастурлар талабаларнинг гло-
бал фикрлаш қобилиятини ривожлантириб, 
янги технология ва инновацияларни ўзлаш-
тиришига йўл очади. Бу қадамлар нафақат 
талабалар ва олийгоҳлар, балки мамлакати-
мизнинг умумий тараққиёти учун ҳам катта 
аҳамиятга эга.

Мамлакатимиз олий таълим муассасала-
ри халқаро рейтингларда мавқеини мустаҳ-
камлаб, ўқитиш сифати ва нуфузини янада 
оширмоқда. Юртимизнинг икки нуфузли 
олийгоҳи дунёдаги энг обрўли рейтинглар-
дан бири бўлган QS халқаро рейтинги рўй-

хатига кирди. Жумладан, “Тошкент иррига-
ция ва қишлоқ хўжалигини механизациялаш 
муҳандислари институти” миллий тадқиқот 
университети рейтингда 547-ўринни эгалла-
ган бўлса, Ўзбекистон Миллий университети 
781-790-ўринлар орасидан жой олди.

Бундан ташқари, Times Higher Education 
ташкилоти томонидан эълон қилинган 
World University Rankings-2025 рейтингида 
ҳам мамлакатимиз олийгоҳлари муносиб 
ўринга эга бўлди. “Тошкент ирригация ва 

қишлоқ хўжалигини механизациялаш му-
ҳандислари институти” миллий тадқиқот 
университети 601-800-ўринлар орасида 
ўз мавқеини мустаҳкамлади. Ўзбекистон 
Миллий университети 1001-1200-ўринлар 
орасидан, Тошкент ахборот технология-
лари университети 1501+ тоифадан жой 
олди. Шунингдек, 48 та олийгоҳ “даъво-
гар” мақоми билан рўйхатга киритилгани 

ҳам уларнинг халқаро рейтингларда ўрни-
ни мустаҳкамлашга интилаётганини кўр-
сатади.

QS Asia University Rankings-2025 рейтин-
гидан Ўзбекистоннинг 23 та олий таълим 
муассасаси ўрин олгани эса мамлакатимиз 
таълим тизими халқаро даражада эътироф 
этилаётганининг ёрқин намунасидир. Бу рей-
тинглар олийгоҳларнинг халқаро майдонда 
тан олинишига хизмат қилиш билан бирга за-
монавий таълим тизимини йўлга қўйишдаги 

саъй-ҳаракатларини рағбатлантиради. Маз-
кур ютуқлар Ўзбекистонда таълим соҳаси-
даги ислоҳотлар ва инвестициялар самарали 
амалга оширилаётганидан далолат бермоқда.

Келгусида юртимиздаги 10 та олий таъ-
лим муассасасини халқаро эътироф этилган 
ташкилотлар рейтингининг биринчи 1000 та-
лигига киритиш мақсад қилинган бўлиб, бу 
ёшларнинг жаҳон стандартларига мос билим 
олиш имкониятини кенгайтириб, мамлакат-
нинг глобал академик майдондаги нуфузини 
оширади.

Таълим сифати ва мутахассислар малака-
сини ошириш борасидаги ишлар ҳам мазкур 
мақсадларга хизмат қилади. Хусусан, жорий 
йилда 4970 профессор-ўқитувчи хорижда 
малака ошириш учун йўлланма олди. Мам-
лакатимизда таълимнинг халқаро даражада-
ги талабларига мувофиқлигини таъминлаш 
учун хорижда малака оширган ёки стажиров-
ка ўтаган профессор-ўқитувчилар улушини 
20 фоиз оширишни режалаштирганмиз. Бу 
жараён мутахассисларнинг халқаро тажриба 
алмашиши ва янги билимларни эгаллаши, за-
монавий таълим усуллари ва инновациялар-
ни ўзлаштиришига хизмат қилади. Улар чет 
элда таълим ва тадқиқотлар соҳасидаги энг 
сўнгги тенденцияларни ўрганиб, Ўзбекис-
тонга қайтгач, олий таълим тизимини янада 
ривожлантиришга ҳисса қўшади.

Шунингдек, хорижлик 2500 дан зиёд про-
фессор-ўқитувчи Ўзбекистондаги олий таъ-
лим муассасалари ўқув жараёнига жалб этил-
ди. Бу талабаларга халқаро даражада билим ва 
кўникмани эгаллаш имконини тақдим этмоқ-
да. Ёшлар нафақат маҳаллий, балки халқаро 
тажрибалардан фойдаланиши мумкин. Бу жа-
раённи ривожлантириш мақсадида юртимиз 
олий таълим муассасаларига жалб қилинган 
хорижлик профессор-ўқитувчилар улушини 
12 фоизга етказишни мақсад қилганмиз. Токи 
талабаларнинг халқаро билим ва тажрибадан 
хабардорлик имкони янада кенгайсин.

Талабаларнинг билим олиши ва академик 
ютуқларга эришиши учун олийгоҳларимиз 
инфратузилмаси замонавий бўлиши муҳим. 
Сўнгги йилларда қилинган ишлар натижа-
сида олий таълим муассасалари инфратузил-

маси сезиларли даражада мустаҳкамланди. 
Жорий йилда давлат олий таълим муассаса-
ларида 27 минг 364 ўринли талабалар турар 
жойи ва 10 минг 500 ўринли ўқув бинолари 
барпо этилди. Бу ёшларга қулай ва барқарор 
таълим муҳити яратиш, уларнинг талабалар 
шаҳарчасидаги ҳаётини анча енгиллашти-
ришга хизмат қилади.

Талабаларга хизмат кўрсатишда замона-
вий ахборот технологиялари билан фаолият-
ни такомиллаштиришга алоҳида эътибор 
қаратилди. Давлат олий таълим муассаса-
ларининг барча босқич талабаларини тала-
балар турар жойига жойлаштириш тўлиқ 
рақамлаштирилди. Бу жараён автоматлашти-
рилиши натижасида талабалар ўз яшаш жо-
йини масофадан банд қилиш ва жойлашиш 
имконига эга бўлди. Шунингдек, талабалар 
ва ота-оналарининг вақтини тежаш, жараён-
нинг аниқ, ўз вақтида амалга оширилиши бу 
йўналишдаги коррупция ҳолатларининг ол-
дини олишга хизмат қилмоқда.

2025 йил юртимизда “Атроф-муҳитни ас-
раш ва “яшил” иқтисодиёт йили” деб эълон 
қилинди. Йил номидан келиб чиқиб, олий 
таълим тизимида ҳам қатор ташаббусларга 
қўл уришни режалаштирдик. Ушбу йил дас-
турида “яшил” технологияларни жорий этиш, 
сувни тежаш, кўкаламзор ҳудудларни кескин 
кўпайтириш, Орол фожиаси оқибатларини 
юмшатиш, чиқиндилар муаммосини ҳал қи-
лиш, энг муҳими, аҳоли саломатлигини мус-
таҳкамлаш каби масалалар устувор аҳамият 
касб этиши зарурлиги таъкидланди. Белги-
ланган вазифалар ижросини таъминлаш мақ-
садида “Яшил олийгоҳ” лойиҳасини амалга 
ошириш катта аҳамиятга эга.

Шу сабабли мамлакатимиз олий таълим 
муассасалари халқаро талабларга жавоб бе-
радиган барқарорлик ва экологик самарадор-
лик кўрсаткичларини белгилайдиган “Ҳара-
катлар режаси” ишлаб чиқилди ҳамда ушбу 
режани шакллантиришда GreenMetric халқа-
ро рейтинг тизимининг баҳолаш мезонларига 
таянилди.

Хўш, нима учун GreenMetric халқаро 
рейтингига алоҳида аҳамият қаратилди? Гап 
шундаки, олийгоҳлар бу рейтингда иштирок 
этиш орқали таълим муассасаси инфрату-
зилмасини яхшилаш, энергияни тежаш, сув 
ресурсларидан оқилона фойдаланиш, чиқин-
диларни қайта ишлаш, транспорт тизимини 
такомиллаштириш, таълим ва тадқиқот фао-
лиятини уйғунлаштириш ҳамда талабалар 
ва ходимлар ўртасида “яшил” маданиятни 
шакллантириш имконига эга бўлади.

Шу боис, 2025 йил давомида олийгоҳ-
ларнинг GreenMetric халқаро рейтингида 
иштирокини таъминлаш, улар фаолиятини 
мувофиқлаштириш орқали йил якунида маз-
кур халқаро рейтингнинг баҳолаш мезонлари 
асосида миллий рейтингни шакллантиришни 
ҳам мақсад қилдик.

2024 йилда Ўзбекистон олий таълим ти-
зимидаги ислоҳотлар ва эришилган ютуқлар 
ўқитиш сифатини ошириш, халқаро стан-
дартларга мос мутахассислар тайёрлаш ва 
глобал академик майдондаги нуфузимиз-
ни мустаҳкамлаш йўлида муҳим қадамлар 
бўлди. Олий таълим муассасалари инфра-
тузилмасини ривожлантириш, профессор-
ўқитувчилар малакасини ошириш, халқаро 
ҳамкорликни кенгайтириш ва таълим дастур-
ларини замонавийлаштириш орқали ёшлари-
мизга жаҳон стандартларига мос билим олиш 
имконияти яратилди. Келгусида ҳам ушбу 
йўналишдаги ишлар изчил давом эттирилиб, 
мамлакатимизнинг таълим соҳасидаги ютуқ-
лари мустаҳкамланаверади.

Бошланиши 1-бетда

Ўзбекистондаги 7 та олий таълим 
муассасасининг 39 та таълим дастури 
халқаро аккредитациядан муваффақиятли 
ўтказилди. Бу жараён ушбу дастурларнинг 
жаҳон стандартларига мослигини тасдиқлаб, 
талабаларга замонавий ва рақобатбардош 
билим олиш имконини беради. 

Дуал таълим тизимига мувофиқ, ўқув 
жараёни икки қисмга бўлинади: 3 кун 
институтда назарий билим олинса, 
қолган 3 кун ишлаб чиқаришда амалий 
кўникмалар шакллантирилади. Бу ёндашув 
талабаларнинг назарий билими ва амалий 
кўникмасини уйғунлаштириб, меҳнат 
бозорида рақобатбардош мутахассислар 
этиб тайёрлашга хизмат қилади.

Келгусида юртимиздаги 10 та олий таълим 
муассасасини халқаро эътироф этилган 
ташкилотлар рейтингининг биринчи  
1000 талигига киритиш мақсад қилинган 
бўлиб, бу ёшларнинг жаҳон стандартларига 
мос билим олиш имкониятини кенгайтириб, 
мамлакатнинг глобал академик майдондаги 
нуфузини оширади.

Таълим сифати ва мутахассислар малакасини 
ошириш борасидаги ишлар ҳам мазкур 
мақсадларга хизмат қилади. Хусусан, жорий 
йилда 4970 профессор-ўқитувчи хорижда 
малака ошириш учун йўлланма олди. 

2024 ЙИЛ: ИСЛОҲОТЛАР САРҲИСОБИ

Экология ва табиатни муҳофаза қилиш масалалари давлатимиз сиёсатининг муҳим 
йўналишларидан бирига айланди. Президентимиз халқаро форум ва мулоқотларда табиий 

ресурслардан самарали фойдаланиш ва атроф-муҳитни муҳофаза қилиш бўйича қатор 
ташаббусларни илгари сурмоқда.

ЖАРАЁН4

5000 дан зиёдроқ қопда парваришла-
наётган қўзиқоринлар кунига икки маҳал 
осма қувурдан сув ичади. Уч ўғилнинг бири 
шу билан банд, тирикчилиги ўтиб турибди. 
Ҳосилнинг килоси 25-30 мингдан сотила-
ди. Сотишда эса муаммо йўқ. Дўконлар, 
супермаркетлар билан шартнома тузилган, 
кўтарасига олиб кетилади. Ёпиқ бинода, 
айниқса, хонадонда етиштирилган қўзиқо-
риннинг бозори чаққон бўлиши турган гап.

— Меҳнатга лаёқат, даромад олишга ин-
тилиш инсоннинг ўзида бўлиши керак экан. 
Акс ҳолда, минг ҳаракат қилманг, бари бе-
фойда. Яқинда Президентимиз ҳам паркент-
лик тадбиркор аёл билан суҳбатида “Ҳамма 
сизга ўхшаб меҳнат қилса, камбағал ҳам, 
ишсиз ҳам бўлмайди”, деди-ку. Тўғри-да, ҳар 
бир оила ўзини ўзи банд қилиб, рўзғорини 
тебратиб турса, камбағаллик бўлмайди. Ху-
дога шукр, маҳалламиздаги деярли ҳар бир 
уйда иссиқхона қурилган. Корейс карами 
экиб, 60-70, ҳатто 100 миллион сўмгача даро-
мад топаётган оилалар бор, — деди Мухтор 
ака. — Шундай бўлса-да, қўзиқоринчиликка 
ҳам қизиқиб, шу фаолиятни бошлайман де-
ганларга иш ўргатиб, экиб беришга ҳам вақт 
топамиз. 

2024 йил Қорақалпоғистон учун ўзига хос 
тарихий йиллардан бири бўлиб қолмоқда, де-
сак, асло муболаға бўлмайди. Хусусан, халқи-
мизнинг кўп йиллик орзуларидан бири ушалди. 
Қорақалпоғистонни Хоразм билан боғлайдиган 
423 метрли янги автомобиль ва темир йўл кўп-
риги очилиб, юк ва йўловчи ташиш масофаси 
180 километр қисқарди. Янги саноат корхона-
лари, сайёҳлик масканлари, энергетика қувват-
лари, IТ парк ишга туширилди.

Йилнинг энг муҳим воқеаларидан бири — 
323 миллион АҚШ доллари қийматидаги янги-
дан қурилган “Қўнғирот — Бейнеу” автомобиль 
йўлининг 240 километр қисми фойдаланишга 
топширилди. Бу транзит ва бошқа хизматлар 
кўрсатиш орқали олинадиган даромаднинг йи-
лига 200 миллион долларга ошишига хизмат 
қилади. Яқинда 196 километрли “Мискин — 
Нукус” темир йўлини электрлаштириш ишлари 
ҳам бошланади.

Қорақалпоғистонда саноат, тадбиркорлик 
ва инфратузилма соҳалари учун 50 дан ортиқ 
имтиёз ва енгилликлар берилган. Хусусан, ин-
вестиция лойиҳалари учун тўғридан тўғри ер 
ажратиш ҳуқуқи фақат Қорақалпоғистонда 
мавжуд.

Куни кеча давлатимиз раҳбари иштирокида 
ўтказилган йиғилишда Қорақалпоғистоннинг 
иқтисодий салоҳияти комплекс таҳлил қили-
ниб, қишлоқ хўжалиги, туризм ва хизматлар 
соҳасида 2,5 миллиард долларлик имконият 
аниқлангани қайд этилди. Хусусан, қишлоқ 
хўжалиги соҳасидаги ишлар таҳлил этилиб, 
олдинда турган қатор вазифалар белгилаб бе-
рилди.

Ҳозир 87 минг гектар ердан ўртача 28 цент-
нер пахта ҳосили олинаётгани, 10 та туманда 
рентабеллик паст экани, бундай кам ҳосил-
ли пахта майдонларини қисқартириб, ўрнига 

Афғонистон, Туркманистон, Қозоғистон ва 
Қирғиз Республикасининг деҳқончилик учун 
фойдаланиладиган ерини ҳам суғоради.

Иккинчидан, қишлоқ хўжалиги учун фой-
даланиладиган ерда собиқ иттифоқ ҳукмрон-
лиги даврида кимёвий ўғит ва пестицидлар 
меъёридан ортиқ ишлатилган. Бунинг оқи-
батида тупроқнинг биологик таркиби қаттиқ 
зарар кўрган, далалар шўр босиб, эрозияга 
учраган. Бу деҳқончиликда ҳосилдорликнинг 
камайишига олиб келди. Энг ёмони, биз учун 
зарур табиий ресурслар камаймоқда. Ўрмон 
ва чакалакзорларнинг сунъий равишда йўқо-
тилиши, кўп миқдорда дарахтлар кесилиши, 
тупроқнинг шўрланиши табиатга катта зарар 
етказмоқда.

Учинчидан, тоза ҳавонинг заҳарли газ би-
лан ифлосланиши даражаси ошиб бормоқда. 

Яшиллик йўқолиши, саноат корхоналари чи-
қиндиси ҳамда транспортлардан чиқадиган 
заҳарли газ биз нафас оладиган ҳаво сифати-
нинг ёмонлашувига сабаб бўлмоқда.

Маиший ва саноат корхоналаридан чи-
қаётган чиқиндилар бошқарилмагани оқи-
батида атроф-муҳит мусаффолигига салбий 
таъсир кўрсатмоқда. Ачинарлиси, чиқинди-
ларнинг айрим турлари асрлар ўтса-да, чи-
римайди, йўқолиб кетмайди, атроф-муҳитга 
зарарли модда чиқариб, табиат софлигига 
салбий таъсир кўрсатади.

“Яшил” иқтисодиётга ўтишда инновацион 
технологияларни жорий қилиш зарур. Бу 
энергия самарадорлигини ошириш, чиқинди-
ларни камайтириш ва бошқариш, қайта иш-
лаш, шунингдек, табиий ресурслардан оқи-
лона фойдаланишга қаратилган янги ечимлар 
ишлаб чиқишни тақозо этади.

Экологик вазият ёмонлашувининг олдини 
олишга жиддий эътибор қаратилмоқда. Эколо-
гия ва табиатни муҳофаза қилиш масалалари 
давлатимиз сиёсатининг муҳим йўналишлари-
дан бирига айланди. Президентимиз халқаро 
форум ва мулоқотларда табиий ресурслардан 
самарали фойдаланиш ва атроф-муҳитни му-
ҳофаза қилиш бўйича қатор ташаббусларни 
илгари сурмоқда. Ўзбекистоннинг иқлим ўз-
гариши оқибатларини юмшатишга қаратил-

ган саъй-ҳаракати салмоқли бўлаётир. Шу 
мақсадда халқаро ташкилотлар билан ҳамкор-
ликда турли дастурлар амалга оширилмоқда. 
Сув ресурсларини тежаш ва бошқариш бора-
сида ислоҳотлар олиб борилмоқда. Бу борада 
Қозоғистон, Қирғизистон ва бошқа давлатлар 
билан ҳамкорликда бошланган лойиҳалар 
алоҳида аҳамиятга эга. Президентимиз илга-
ри сурган бу лойиҳалар “яшил” иқтисодиётга 
ўтиш, қайта тикланувчи энергия манбаларини 
ривожлантириш ва табиий ресурсларни оқи-
лона бошқариш борасида ютуқларни қўлга 
киритишга асос бўлмоқда.

“Яшил макон” умуммиллий дастури Ўзбе-
кистонда экологик барқарорликни таъминлаш 
ва “яшил” энергия манбаларини ривожланти-
риш мақсадида амалга оширилаётган асосий 
лойиҳалардан биридир. Ушбу дастур доира-
сида кўчат ўтқазиш, яшил боғ ва хиёбонлар 
барпо этиш бўйича кенг кўламли ишлар бутун 
мамлакатимиз бўйлаб бажарилмоқда. Бундан 
ташқари, қуёш, шамол ва қайта тикланувчи 
бошқа энергия манбаларидан фойдаланишни 
кенгайтириш, салмоғини ошириш режалаш-
тирилган. Бунинг учун замонавий технология-
ларни жорий этиш, энергия самарадорлигини 
ошириш ва қишлоқ жойларда “яшил” энергия 
лойиҳаларини амалда қўллаш борасида ишлар 
бошлаб юборилган.

Экологик муаммоларни ҳал қилишга қа-
ратилган мазкур дастур асосидаги тадбирлар 
тупроқ, ҳаво ва сув ифлосланишини камайти-
риш, чиқиндиларни бошқариш ва табиатни 
муҳофаза қилишга доир чораларни ўз ичига 
олади.

2025 йилнинг Атроф-муҳитни асраш ва 
“яшил” иқтисодиёт йили деб номланиши, ав-
вало, жамиятда экологик онг ва маданиятни 
оширади. Йил давомида атроф-муҳит муҳофа-
заси ва “яшил” иқтисодиёт масалалари таълим 
муассасалари, корхона ва ташкилотлар ҳамда 
маҳаллаларда кенг тарғиб қилинади. 

“Яшил” иқтисодиётга ўтиш Ўзбекистон-
нинг барқарор ривожланишини таъминлаш-
га ёрдам беради. Ресурслардан самарали 
фойдаланиш, чиқиндиларни камайтириш ва 
энергия самарадорлигини ошириш орқали 
экологик вазиятни юмшатиш билан боғлиқ 
натижаларга эришилади. Йил давомида янги 
технологиялар ва инновациялар жорий эти-
лиши кутилмоқда. Бу эса иқтисодий ўсишни 
рағбатлантиради ва янги иш ўринлари яра-
тишга имкон беради.

Атроф-муҳит муҳофазаси глобал миқ-
ёсда катта аҳамиятга эга бўлгани сабабли 
 Ўзбекистоннинг халқаро ташкилотлар би-
лан ҳамкорликни янада кучайтириши кўзда 
тутилган. 2025 йилда қишлоқ хўжалигини 
модернизация қилиш билан боғлиқ тад-
бирлар амалга оширилиши белгиланган. 
“Яшил” иқтисодиёт тамойиллари қишлоқ 
хўжалигида ҳам қўлланиши экотизимни 
сақлаб қолган ҳолда ҳосилдорликни оши-
ришга ёрдам беради. Бунинг натижасида 
мамлакатимизда ижтимоий барқарорлик 
таъминланади. Атроф-муҳитни асраш ва 
“яшил” иқтисодиёт тамойилларига амал 
қилиш ижтимоий барқарорликка ҳам ҳисса 
қўшади. Одамларнинг саломатлиги яхши-
ланади, фаровонлиги юксалади.

Бу борада Самарқанд давлат чет тиллар 
институтида ҳам кенг кўламли ишлар ба-
жарилмоқда. Хусусан, институтнинг янги 
ўқув биносида қуввати 220 киловаттли қуёш 
панеллари ўрнатилди. Йиллик қуввати 440 
минг киловаттни ташкил этадиган бу панел-
лар орқали ишлаб чиқарилган электр энер-
гиясининг эҳтиёждан ортгани электр таъ-
миноти корхонасига сотилмоқда. Шунинг 
ҳисобидан институтимизда йилига 396 мил-
лион сўм маблағ иқтисод қилиняпти. Бу каби 
ишлар институт филиаллари ва бошқа бино-
иншоотларда ҳам йўлга қўйилмоқда. Барча 
электр жиҳозлар замонавий, энергия тежов-
чи ускуналарга, чироқлар тежамкорларига 
алмаштирилди. Электр энергиясини тежаш, 
ундан оқилона фойдаланиш, куз-қиш мавсу-
мида ёнғин хавфсизлиги қоидаларига қатъий 
риоя қилиш бўйича тушунтириш-тарғибот 
тадбирлари ўтказилмоқда.

Шунингдек, муассасамиз ҳудудида “Яшил 
макон” умуммиллий дастури доирасида жо-
рий йил баҳорида 3000 туп, куз фаслида 1500 
туп мевали ва манзарали дарахт кўчати ўт-
қазилди. Кўчатларнинг узлуксиз парвариш 
қилиниши назоратга олинган. Бу борадаги 
ишлар кўламини келгуси йилда янада кен-
гайтиришни мақсад қилганмиз.

Умуман олганда, Атроф-муҳитни асраш 
ва “яшил” иқтисодиёт йили Ўзбекистонда-
ги экологик ҳолатни яхшилаш, иқтисодий 
ўсишни рағбатлантириш, жамиятнинг эколо-
гик онги ва фаровонлигини оширишда ғоят 
муҳим.

Баҳодир ХОЛИҚОВ,
Самарқанд давлат чет тиллар 
институти профессори в.б.

Биринчидан, мамлакатимиз географик 
жиҳатдан сув танқис ҳудудда жойлашган. 
Шунинг учун сув ресурслари биз учун катта 
аҳамиятга эга. Минтақамизни сув билан таъ-
минлайдиган баланд тоғлардаги музликлар 
ҳудуди глобал исиш оқибатида йил сайин 
қисқариб бормоқда. Бу сув танқислиги ву-
жудга келишига сабаб бўлаётир. Юртимиз 
ҳудудидан оқиб ўтувчи Амударё ва Сирдарё 
суви мамлакатимиздан ташқари Тожикистон, 

2025 йилга Атроф-муҳитни асраш 
ва “яшил” иқтисодиёт йили деб ном 
берилгани мамлакатимиз ижтимоий-
иқтисодий ривожланишида янги 
босқич вазифасини ўтайди. Бу ташаббус 
орқали юртимиз нафақат экологик 
вазифаларини ҳал қилади, балки 
барқарор ривожланишга эришишда 
янги имкониятлар эшигини очади. 
Ўзбекистондаги экологик вазият, 
афсуски, қатор муаммолар билан 
боғлиқ.

¯ОРА¯АЛПОFИСТОННИ 
И¯ТИСОДИЙ РИВОЖЛАНТИРИШДА 

САЛО²ИЯТ ²АМ, 
ИМКОНИЯТЛАР ²АМ КЕНГ

Бугун Қорақалпоғистонни ҳар 
томонлама комплекс ижтимоий-
иқтисодий ривожлантириш, 
аҳоли фаровонлигини 
оширишга алоҳида эътибор 
қаратилмоқда, бу борада кенг 
кўламли ислоҳотлар амалга 
оширилмоқда. Биргина 
Оролбўйини тараққий эттириш 
мақсадида Президентимизнинг 
10 дан ортиқ фармон ва қарори 
имзоланди. Айни пайтда мазкур 
ҳуқуқий-меъёрий ҳужжатлар 
ҳудуддаги мислсиз ўзгаришларда 
муҳим дастуриламал бўлиб 
хизмат қилмоқда.  чорва озуқаси ва кунжут экишни йўлга қўйиш 

ҳисобига 6,5 триллион сўмлик гўшт ва сут 
етиштириш, кунжутдан экспортни 500 мил-
лион долларга кўпайтириш мумкинлиги ҳақи-
да сўз юритилди.

Шу билан бирга, ҳудудда қишлоқ хўжалиги 
соҳасидаги самарадорликни ошириш зарур-
лиги таъкидланиб, суғориладиган ерда жами  
3 минг гектарда саноатлашган боғ ва токзорлар 
барпо қилиниши, 31 минг гектарда кунжут, 22 
минг гектарда мош экиб, экспортга йўналтири-
лиши, 30 минг гектарда қизилмия экиш бўйича 
уч йиллик дастур ишлаб чиқилиши белгилаб 
берилди.

Президентимиз Қорақалпоғистонда 3 та 
асосий йўналиш — қишлоқ хўжалиги, саноат 
ва туризмни ривожлантириш бўйича лойиҳа 
офиси ташкил этилишини қайд этди. Мазкур 
тузилма ҳар бир туманнинг ўсиш нуқталарини 
таҳлил қилиб, қандай экинларни етиштириш, 
ердан даромадни кўпайтиришга ёрдам бериш, 
хомашё ва қишлоқ хўжалиги маҳсулотлари-
ни қайта ишлаш бўйича лойиҳалар тайёрлаб, 
ҳокимларга етказиши, янги туризм йўналиш-
ларини очиш ва уларга инфратузилма олиб 
бориш бўйича таклифлар ишлаб чиқиши хусу-
сида сўз юритди.

Қишлоқ хўжалиги соҳасида кўп йилдан 
буён ишлаб келаётган мутахассис сифати-
да Қорақалпоғистон шароитида қандай экин 
экилса, мўл ҳосил олиш мумкинлигини яхши 
биламиз. Иқлим шароитимизга мос келади-
ган маҳсулотларни етиштириш орқали аҳоли 
дастурхонини тўкин-сочин қилишимиз мум-
кин. Имкон даражасида сувни иқтисод қила-
диган экинлар экиш, чорвачилик учун ем-ха-
шак  тайёрлашда илмий ёндашувлар самара 
беришига ишонамиз. Президентимиз айтган 
устувор вазифаларни бажаришда шахсий 
масъулиятимизни янада ошириб, бор куч-ғай-
ратимизни сафарбар қиламиз.

Сабир ХОЖАМЕТОВ,
Амударё тумани ҳокими

ТОМОР¯А — КАМБАFАЛЛИКДАН 
ЧИ¯ИШНИНГ САМАРАЛИ ВОСИТАСИ 

Ўрта Чирчиқлик Мухтор ака 
Хўжамқулов ҳовлисидаги кичик 
бинони, аслида, жўжа боқишга 
мўлжаллаб қурганди. Ўзи яшайдиган 
Дунган маҳалласида қўзиқорин 
етиштирадиганлар билан 
танишиб қолди-ю, шу ишга кўнгли 
кетди. “Ўйчининг ўйи битгунча, 
таваккалчининг иши битибди” нақлига 
амал қиладиганлардан эмасми, 
шартта ҳаракатни бошлаб юборди. 
Қолаверса, бўш турган бино ҳам айни 
қўзиқоринбоп экан. Ҳоким ёрдамчиси 
Элёр Бердиқулов кўмаги билан “Ҳар 
бир оила тадбиркор” дастури доирасида 
имтиёзли кредит олди. Шогирд устоздан 
ўзибди, деганларидек, интернетдан 
қўзиқориннинг юқори ҳосилли  
“Вешанка” навини етиштиришни 
ўрганди. 

ЕР ЧАРЧАБ ҚОЛМАЙДИМИ?

Суҳбатдошимиз корейс карамидан сўз 
очганида, салқин тушиши билан савдо рас-
таларида ёқимли ҳид таратиб турган чимчи 
тузламалару турфа салатлар кўз олдимиздан 

ўтди. Айни қишда ҳам ҳар қандай овқат 
билан кетаверадиган бундай маҳсулотлар 
учун хомашё етказиб бераётган миришкор-
лар билан суҳбатлашгимиз келди. “Уйғур” 
маҳалла фуқаролар йиғини раиси Воҳид 
Рамазоновдан бу борада илғор тажрибалар-
дан тавсия қилишини сўраган эдик, “Қайси 
бирини айтсам экан-а?” деб ўйланиб қолди. 
Қарангки, раиснинг ўзи ҳам тиниб-тинчи-
маган одам экан. 2,5 сотих томорқасидаги 
иссиқхонадан камида 3-4 марта ҳосил оли-
шини эшитиб, ҳавасимиз келди. 3000 дан 
зиёд аҳолиси бўлган маҳаллада 700 дан ор-
тиқ хонадоннинг деярли 600 таси экин экар, 
500 га яқинида иссиқхона бор экан. Воҳид 
аканинг усти очиқ иссиқхонасида қор ости-
да кичикроқ косадай бўлиб яшнаб турган 
гулкарамни кўриб кўз қувнади. Раис назар-
бекликлардан олиб келиб эккани — янги 
голландия навини атайин қор остида қолди-
риб, совуққа чидамлилигини синаётганини 
айтди. 

— Маҳалла аҳли ҳаммамиз тезпишар 
экинларни экамиз. Ердан унумли фойдала-
ниш керак-да ахир. Даромадимиз шундан. 
Уйдаги иссиқхонага корейс карамидан ке-
йин гулкарам экдик. Гулкарамни йиғишти-
риб олиб, оқ турп, сўнгра айсберг экдик. 
Сиз кўриб турган гулкарам бешинчи экини-
миз, — деди Воҳид ака. 

— Бунақада ер чарчаб қолмайдими? — 
дедик ажабланиб. 

— Ҳар йили брокколи уруғи униб, катта 
бўлгунича ерларимиз дам олади. Январь-
февралдан яна экин экилаверади. Ерга ҳам 
озуқа бериб, вақтида суғориб турилса, у 
бор меҳрини беради. Кўпчилик ўйлагани-
дек, сув ҳам муаммо бўлмаяпти. Деярли 
ҳамма экинимизга томчилатиб суғориш 
қўл келяпти. Томорқадан ташқари буғдой 
ўрнидан ҳам ер оламиз. Бу йил у ерга брок-
коли экдик. Килосини 18-20 минг сўмдан 
улгуржи сотамиз. Мижозларнинг ўзи узиб 
олади. 1,5 килогача бўлган карамларимиз 
экспортга кетади. Қолганини ички бозорда 
донасини 7-8 минг сўмдан сотамиз. Қўйлиқ 
бозорими, “FOOD city”га олиб борамизми, 
сарсон бўлмаймиз. Айниқса, “FOOD city” 

қулай бўлиб қолди. Замонавий совиткич-
лар бор. Хуллас, ҳосилни йиғиб олсак бўл-
ди, харидор кўп.

Маҳалладаги 45 нафар ёшга 30 сотихдан 
ер берилгани ҳам уларни қўллаб-қувват-
лашнинг яхши йўли. Фахриддин Ғуломов, 
Арабжон Тўхтаназаров сингари ёшлар би-
лакдаги кучини шу ердан даромад олишга 
сарфлаяпти. Аслида, мақсад ҳам шу. Ишсиз-
лик бартараф этилса, камбағаллик даражаси 
камаяди, фаровонлик ортади. 

Президентимиз раислигида маҳаллалар-
да камбағалликни қисқартириш бўйича қи-
линган ишлар сарҳисоби ва 2025 йил учун 
устувор вазифаларга бағишлаб ўтказилган 
видеоселектор йиғилишида 2025 йилда 5 
миллиондан зиёд аҳолини даромадли қи-
лиш, 1,5 миллион одамни камбағалликдан 
чиқариш ҳисоб-китоб қилингани айтилди. 
Тадбиркор оилаларга ёрдам бериш, маҳал-
лага тушиб ишлаш раҳбарлар фаолиятининг 
муҳим мезони бўлиши, одамлар ва тадбир-
корлар муаммоларини ҳал қилмаган раҳбар 
ишламаслиги таъкидланди. Бу эса йўлини 
топа олмай юрган айрим ёшларни бирон-
бир даромадли ишга йўналтириши билан 
аҳамиятли. 

ТУПРОҚ БИЛАН ТИЛЛАШИБ

Ёш деҳқон Фахриддин Ғуломов билан 
суҳбатлашганимизда, ўтган йили ҳам ишсиз 
ёшлар қаторида бўлганидан гап бошлади. 
Ҳоким ёрдамчиси, ёшлар етакчиси унга им-
тиёзли ер олишни таклиф қилганида, йўқ 
демаганидан хурсанд. Ахир деҳқончилик 
ота мерос, ишдан қочмайдиган йигит. Экин-
ни сал кечроқ эккан бўлса-да, 30 миллион-
га яқин даромад олди. Чунки биринчи йил 
ерга тўлов қилмади, ҳеч қандай солиқ ҳам 
тўламади. Энг қувонарлиси, ишлаб топган 
даромади ўзининг тўйига сарфланди. Ҳо-
зир уйидаги иссиқхонада 17 мингта брок-
коли кўчатини тайёрлаб қўйган Фахриддин 
уларни декабрдаёқ экмоқчи эди. Қор ёққани 
боис, бир оз кутиб турибди. Унинг айтиши-
ча, уруғининг донаси 250 сўмдан олинади-
ган брокколи кўчати 1000 сўм, ундан қим-
матроқ ҳам сотилади. Кўчат етиштириб ҳам 
яхшигина даромад олиш мумкин. Бу сабза-
вотни эккан одам эса меҳнатдан толмайди. 
Плёнка остига экиладиган брокколи ариққа 
сув келгунича ёмғир, қор билан озиқланиб 
туради. Бошқа экинларга қараганда меҳна-
ти кам. Бир-икки марта чопилади, ўғит кам 
ейди. Плёнка остида бўлгани учун очиққа 
экилганидан 15-20 кун олдин пишади. Ким-
лардир “Ҳамал келди — амал келди” деб 
томорқасига биринчи экинни эка бошлаган 
апрель ойида Фахриддиннинг ҳосили пи-
шиб етилади. 

— Ҳисоблаб чиқсам, деҳқончиликдан 
бир йиллик иш ҳақидан кўпроқ даромад 
топар эканман. Агар уч марта ҳосил олсам, 
яхшигина маблағ бўлади. Брокколидан ке-
йин корейс карами, кейин гулкарам экишни 
режа қилиб турибман. Келажакда шу ишни 
янада кенгайтираман. Чунки Президенти-
миз туманлардаги кооперациялар яхши са-
мара бераётганини айтди. Насиб қилса, мен 
ҳам кооперация ташкил қилиб, одамларга 
енгиллик беришга, халқимга наф келтириш-
га тайёрман, — деди Фахриддин. 

Ўрта Чирчиқ туманининг Уйғур маҳалла-
си одамларига чиндан ҳавас қилдик. Тупроқ 
билан тиллашадиган асл миришкорларга 
туганмас куч-қувват сўрадик. Маҳалладан 
чиқар эканмиз, лоақал бир бор экин экмай, 
томорқасини бегона ўтларга бериб қўйган 
боқибеғамларнинг мана шундай қўшнилари 
бўлса эди, деган ўй ўтди хаёлимиздан. 

Муножат МЎМИНОВА, 
“Янги Ўзбекистон” мухбири

ТАБИАТГА МЕ²Р БЕРИШ 
ªЗИМИЗГА ¡АМХªРЛИК КªРСАТИШДИР

УШБУ МАҚОЛАНИ ҚОРАҚАЛПОҚ ТИЛИДА ҲАМ 
ЎҚИШ УЧУН QR-КОДНИ СКАНЕР ҚИЛИНГ!

Президентимиз ташаббуси билан мамлакатимизда 

маданий меросни асраб-авайлаш ва тарғиб этишга катта эътибор 
қаратилмоқда. Бу борада буюк британиялик дўстларимиз билан ҳар 

томонлама ҳамкорлик алоҳида ўрин тутади. 
2024 йил 25 декабрь, 261-сон

Яқинда ўзбекистонлик бир гуруҳ олим ва 
тадқиқотчилар, оммавий ахборот воситалари 
вакилларидан иборат навбатдаги делегация 
Буюк Британияда бўлиб, қатор музей, кутуб-
хона, тадқиқот марказлари билан яқиндан та-
нишди, уларда сақланаётган нодир манбалар, 
адабиётлар, қимматбаҳо ашёлар тўғрисида 
муҳим маълумотларни қўлга киритди. 

Бирлашган Қироллик нафақат бақувват 
иқтисодиёти, илғор технологиялари, балки 
Британия, Виктория ва Альберт каби музей-
лари, қадимий кутубхоналари билан ҳам дунё 
аҳлини ўзига ром этиб келади. Хусусан, Бри-
тания кутубхонасида жаҳон тамаддунининг 
нодир намуналари, кўп асрлик ёзма манба-
лар, жумладан, Ўзбекистон тарихи ва мада-
ниятига оид осори атиқалар сақланади. 

Илмий ва ижодий сафаримиздан мақсад 
ана шу бебаҳо мерос дурдоналари билан 
яқиндан танишиш, улар сақланаётган муас-
сасалар билан алоқа ўрнатиш, олим ва му-
тахассисларимизга илмий изланишлар учун 
кенг йўл очишга кўмаклашишдан иборат эди. 

ҚАФФОЛ ШОШИЙ МЕРОСИНИ 
ЎРГАНИШ БЎЙИЧА 

ҲАМКОРЛИК 

Дастлаб Лондондаги қадимий қўлёзма ва 
тошбосма асарларни тадқиқ этиш ҳамда ка-

талоглаштиришга ихтисослашган “Ал-Фур-
қон” фондида бўлдик. 

Фонд раиси Сали Шаҳсиварий эски тани-
шимиз. Ўзбекистондаги ислом цивилизацияси 
маркази, Ўзбекистон маданий меросини ўрга-
ниш, сақлаш ва оммалаштириш бўйича жаҳон 
жамияти (WOSCU) тадбирларида у билан кўп 
бор учрашганмиз. Жаноб Шаҳсиварий жорий 
йилнинг 23-26 август кунлари Тошкент ва 
Самарқанд шаҳарларида ўтказилган “Буюк 
аждодлар мероси — Учинчи Ренессанс асо-
си” халқаро конгрессида WOSCU бошқаруви 
кенгаши аъзоси этиб сайланган эди. 

Ватанимиз тарихи, халқимиз маданиятига 
ҳурмати ва қизиқиши чексиз бу инсон билан 
навбатдаги учрашувимиз ҳам самарали кечди.

Суҳбат давомида у буюк ватандошимиз, 
машҳур фақиҳ Қаффол Шоший ҳазратлари ҳа-
қида меҳр билан сўзлади. Алломанинг фиқҳга 
оид, афсуски, бизда етарли даражада ўрганил-
маган “Маҳосин аш-шариа” асари қўлёзмаси-
нинг дунё фондларидаги нусхаларини тадқиқ 
қилиш бўйича лойиҳасини тақдим этди.

Қаффол Шоший фиқҳ, мантиқ соҳала-
рига оид асарлар ёзган. Бизгача ул зотнинг 
“Далоил ан-нубувва”, “Маҳосин аш-шариа”, 
“Шарҳ ар-рисола” каби асарлари етиб келган. 
Бу асарларнинг тадқиқ этилишида “Ал-Фур-
қон”нинг ўзига хос ўрни бор. 

Суҳбат чоғида фонд билан Ўзбекистон-
даги илмий-тадқиқот марказлари ўртасидаги 
ҳамкорликни ривожлантириш, хусусан, “Ма-
ҳосин аш-шариа”нинг нусхаларини жамлаш 
лойиҳасини ҳамкорликда амалга ошириш, 
Ўзбекистон халқаро ислом академиясида 
манбашунос мутахассислар учун қўлёзма-
ларни каталоглаштириш ва рақамлаштириш 
бўйича ўқув семинарлар ташкил қилиш, 
Имом Бухорий халқаро илмий-тадқиқот мар-
кази фондида сақланаётган қўлёзмалар ката-
логини ҳамкорликда нашр этиш каби масала-
лар бўйича келишиб олдик. 

— Президент Шавкат Мирзиёев томо-
нидан қадимий ёзма манбаларни ўрганиш, 
буюк алломалар меросини кенг жамоатчи-
ликка етказиш борасида амалга оширилаёт-
ган ишлар таҳсинга сазовор, — дейди Сали 
Шаҳсиварий. — Август ойида Тошкент ва 
Самарқанд шаҳарларида ўтказилган хал-
қаро анжуман давомида ҳам бунга амин 
бўлган эдим. Биз Ўзбекистондаги ислом 
цивилизацияси маркази билан ҳамкорлик-
да юртингиздан етишиб чиққан буюк ал-
ломалар  қўлёзмаларини ўрганиш бўйича 
тадқиқотлар қиляпмиз. Келгусида бу қўлёз-
маларнинг факсимиле нусхаларини яратиш 
режалаштирилган. 

ЭЛЧИХОНАМИЗДА ҚАБУЛ

Лондоннинг Кенсингтон мавзесида, сў-
лим “Ҳолланд парк” хиёбони қаршисидаги 
оппоқ бинолардан бирининг пештоқида Ва-
танимиз байроғи ҳилпираб турибди. Бу ерда 
элчихонамиз жойлашган. 

Ўзбекистоннинг Буюк Британиядаги фав-
қулодда ва мухтор элчиси Равшан Усмонов 
ҳамда элчихона ходимлари бизни очиқ чеҳра 
билан қарши олди. 

Ташриф кунлари бу ерда “Янги Ўз-
бекистонда диний-маърифий соҳадаги 
ислоҳотлар” мавзусида анжуман бўлиб 
ўтди. Унда Британиянинг нуфузли эксперт 
ва илмий доира вакиллари, жамоат арбоб-
лари, ватандошларимиз иштирок этди. 
Сўнгги йилларда мамлакатларимиз ўртаси-
даги ҳамкорлик ҳар томонлама ривожланиб 

ЯНГИ  ЎЗБЕКИСТОНГА  ЯНГИЧА  НИГО²

¥аётий ташаббуслар ³анотида 

БУЮК БРИТАНИЯ:

бораётгани, бу борада илмий ва маданий 
соҳалардаги алоқалар муҳим ўрин тутиши 
қайд этилди. 

Тадбирда Ислом цивилизацияси маркази, 
Имом Бухорий, Имом Термизий, Имом Мо-
туридий халқаро илмий-тадқиқот марказлари 
ҳамда Халқаро ислом академиясининг янги 
нашрлари кўргазмаси ташкил этилди. Ўзбе-
кистондаги ислоҳотлар, маданий меросимиз 
тарғиботига оид фильмлар намойиш қилин-

ди. Элчихона кутубхонасига ўзимиз билан 
олиб борган бир қанча китоб-альбомларни 
туҳфа қилдик. 

Элчихонада Ўзбекистондаги ислом циви-
лизацияси маркази номидан меҳмонлар учун 
қабул маросими ташкил этилиб, дастурхонга 
миллий таомларимиз тортилди. 

— Ўзбекистоннинг жаҳон ҳамжамияти-
даги нуфузи ортиб бормоқда, — дейди Бри-
тания парламенти Лордлар палатаси аъзоси 
Реннард Мбе. — Бунда, албатта, мамлакатин-
гизда юритилаётган очиқлик сиёсати катта 
ўрин тутади. Тошкентга борганимда бунга 
шахсан ишонч ҳосил қилганман.

КЕМБРИЖДА МАДАНИЙ 
МЕРОСИМИЗ ТАҚДИМОТИ

Лондондан 70 чақиримча масофада жой-
лашган, қадимий ва йирик университети би-
лан машҳур Кембриж шаҳарчаси бутун Ев-
ропа тарихи ва маданий ҳаётида муҳим ўрин 
тутади. Айни пайтда бу ерда кўпгина олимлар 
томонидан Ўзбекистон маданий мероси тад-
қиқ қилинади. Кембриж тўпламларида юрти-
миз тарихига оид қатор экспонатлар мавжуд. 

Пемброк коллежида Кембриж универ-
ситети Форс тадқиқотлари марказининг 10 
йиллиги муносабати билан ўтказилган шарқ-
шунос олимлар конференциясига таклиф 
қилинган эдик. Анжуманда қатор Шарқ қўл-
ёзмалари хусусида сўз юритилиб, уларнинг 
Ўзбекистон маданий меросига ҳам алоқадор-
лиги қайд этилди. 

Мазкур халқаро конференция доираси-
да Ўзбекистондаги ислом цивилизацияси 
маркази фаолиятига оид тақдимот ўтказдик, 
ҳужжатли фильм намойиш этилди. Марказда 
буюк бобокалонимиз Алишер Навоий ижоди, 
унинг Британия фондларида сақланаётган 
меросига бағишлаб халқаро анжуман ўтка-
зиш тўғрисида келишиб олинди. 

— Турмуш ўртоғим Чарлз Мелвилл билан 
Ўзбекистоннинг узоқ йиллардан бери Буюк 
Британияда сақланаётган маданий мероси на-
муналарини ўрганиб келамиз, — дейди марказ 
раҳбари Феруза Мелвилл. — Ўзбекистонда 
ўтказилаётган тадбирларда фаол иштирок этяп-
миз. WOSCU билан ҳамкорликда “Ўзбекистон 
маданий мероси Кембриж тўпламларида” ҳам-
да “Марказий Осиё мероси Кембриж тўпламла-
рида” китоб-альбомларини нашр эттирдик. 

Бу ерда Ўзбекистон маданий меросига 
оид китоб-альбомлар кўргазмаси ташкил қи-
линди. Ўзбекистондаги марказлар томонидан 
нашр этилган китоблар Форс тадқиқотлари 
марказига ҳам ҳадя қилинди. 

Анжумандан сўнг марказ раҳбари Феруза 
Мелвилл иштирок учун олимларимизга ало-
ҳида миннатдорлик билдириб, бундан кейин 
ҳам Ўзбекистон маданий меросини ўрганиш-
га қаратилган лойиҳаларда фаол иштирок 
этишини билдирди. 

БУЮК СУЛОЛА МЕРОСИГА 
МУНОСИБ ЭЪТИБОР

Делегациямиз Лондондаги Виктория ва 
Альберт музейида сақланаётган экспонатлар 
билан ҳам танишди. Қадимий гиламлар, меъ-
морлик намуналари, кошин парчалари, қабр 
тошлари, уй-рўзғор буюмлари бизда катта 
қизиқиш уйғотди. 

Фақат бир нарсадан ранжидик. Афсуски, 
ҳамон жаҳон илмий жамоатчилиги бобу-
рийларга нисбатан билиб-билмасдан “буюк 
мўғуллар” атамасини қўллашда давом эт-
моқда. 

Мазкур музейда айни пайтда бўлиб ўтаёт-
ган бобурийлар меросига доир кўргазма ҳам 
“Буюк мўғуллар даври санъати” деб номла-
нибди. Унда Заҳириддин Муҳаммад Бобур 
ва унинг авлодлари — Акбаршоҳ, Жаҳонгир 
Мирзо, Шоҳжаҳон, Аврангзеб сингари ҳукм-
дорлар даврига тегишли нодир экспонатлар 
намойиш қилинмоқда. 

Ҳолбуки, асл ҳақиқатдан хабардор шахс-
лар бу сулола темурийлар хонадонига мансуб, 
фақат вазият тақозосига кўра Мовароуннаҳр-
ни тарк этиб, Ҳиндистонда марказлашган 
давлат барпо этган Бобур Мирзонинг авлод-
лари эканини эътироф этади. 

Мулоҳазаларимизни тадбирларимизда 

иштирок этиш учун атайин Париждан етиб 
келган машҳур олим, Темурийлар уюшмаси 
президенти Фредерик Брессанга маълум қил-
ганимизда, у ҳам фикримизни тўлиқ қўллаб-
қувватлади. 

— Дарҳақиқат, Амир Темур авлодларини 
бугунги кунда буюк мўғуллар деб аташ бу суло-
ла вакилларига нисбатан ноҳақликдир, — деди 
Фредерик Брессан. — Бугун темурийлар меро-
си намуналарини дунёнинг ўнлаб мамлакатла-
ри ҳудудида учратиш мумкин. Ана шу бебаҳо 
меросни тадқиқ этиш масаласида биз, Ўзбекис-
тон меросини ўрганаётган турли мамлакатлар 
олимлари ҳам четда турмаслигимиз керак. Шу 
сабаб 2025 йилнинг март ойида Парижда тему-
рийлар меросига бағишланган халқаро анжу-
ман ўтказишни таклиф қиламиз.

Ушбу кўргазмада намойиш этилаётган 
ноёб экспонатлар орасида “Бобурнома”, “Ак-
барнома” сингари тарихий асарлар, махсус 
мураққаъ альбомлар, улардан ўрин олган 
миниатюраларнинг асл нусхалари борлиги 
диққатга сазовор. Шунингдек, кўргазмада бо-
бурийлар даврида ишлатилган жанг қуролла-
ри, заргарлик буюмлари, шоҳона ҳадялар, та-
рихий ҳужжатлар, халқ амалий санъатининг 
бетакрор намуналарини кўриш мумкин. 

ЎЗБЕКИСТОН “ИСЛОМ 
ДУНЁСИ” АТЛАСИДА

Оксфорд шаҳри кўп асрлик тарихга эга 
олий таълим тизими, университет ва коллеж-
лари, музей ва кутубхоналари билан маълуму 
машҳур. 

Оксфорд Ислом тадқиқотлари маркази 
шаҳардаги йирик илмий муассасалардан. 
Марказ директори Фархан Низомий жо-
рий йилнинг 18-26 ноябрь кунлари Тош-
кентда ўтказилган “Шарқ ренессанслари 
феномени: цивилизациялар, шахслар ва 
кашфиётлар” халқаро маданий мерос ҳаф-
талигида иштирок этиб, Ўзбекистондаги 
ислом цивилизацияси маркази фаолияти 
билан танишган, шу ернинг ўзида “Ислом 
дунёсининг ижтимоий ва илмий салоҳияти 
тарихи атласи” лойиҳасини ҳамкорликда 
амалга ошириш бўйича таклиф берган эди. 

— Ўзбекистон — бой тарих ва бетакрор 
маданий меросга эга бўлган қадимий мам-
лакат, — деган эди Оксфорд Ислом тадқи-
қотлари маркази директори Фархан Низо-
мий ўша учрашувда. — Мен бу юртга кўп 

маротаба келганман. Аммо сўнгги йиллар-
да мамлакатингизнинг ташқи дунё билан 
алоқалари тобора кенгайиб бормоқда. Янги 
Ўзбекистон эшиклари барча ҳамкорлар қа-
тори биз, хорижий тадқиқотчилар учун ҳам 
доимо очиқ эканидан мамнунмиз. Жумла-
дан, Ўзбекистондаги ислом цивилизация-
си маркази ҳамда Оксфорд Ислом тадқи-
қотлари маркази билан ўзаро манфаатли 
ҳамкорликни ривожлантириш бўйича олиб 
борилган музокараларимиз кутилган нати-
жаларни беришига ишонаман.

Тадбирда Оксфорд Ислом тадқиқотлари 
маркази вакиллари томонидан қатор хори-
жий мамлакатлар билан ҳамкорликда амалга 
оширилаётган “Ислом дунёсининг ижтимоий 
ва илмий салоҳияти тарихи атласи” лойиҳаси 
тақдимоти ўтказилди. 

Лойиҳада ҳар бир тарихий ҳудуднинг 
ислом оламида тутган ўрни, кашфиётлар, 
олимлар ҳаёти ва фаолияти, мусулмон ци-

вилизациясининг дунё илм-фанидаги ўрни 
сингари масалалар ўз аксини топади. 

Низомий жаноблари бизга марказ кутубхо-
насини ҳам кўрсатди. Китобларнинг аксария-
ти унга отаси, машҳур тарихчи олим, бобурий-
лар даврининг етук билимдони Холиқ Аҳмад 
Низомийдан қолганини айтди. Биз ҳам кутуб-

хонага ўзимиз билан олиб борган “Ўзбекис-
тон маданий мероси” туркумидаги 50 жилдли 
китоб-альбомларимизни, Катта Лангар Қуръ-
онининг факсимиле нусхасини тақдим этдик. 

Марказда қатор ислом мамлакатлари хо-
налари ташкил қилинган, ҳар бир хона ўша 
юрт қадриятлари, дизайнига мос тарзда бе-
затилган. Низомий мамлакатимиз учун мар-
каздан алоҳида хона ажратилишини маълум 
қилди. Биз бу эътибор учун миннатдорлик 
билдириб, ажратилган жойни миллий қад-
риятларимизга хос тарзда безаш, зарур 
адабиётлар, кўргазмали материаллар билан 
таъминлашга сўз бердик. 

ГРИНВИЧДА  
МИРЗО УЛУҒБЕКНИНГ  

ҲАМ ҲИССАСИ БОР

Сафар доирасида миллионлаб нодир ман-
балар хазинаси бўлган Бодлеан кутубхонаси-
да бўлиб, бу ерда сақланаётган Ўзбекистонга 
оид қўлёзмалар билан ҳам танишдик. Бу ерда 
бизни инглиз экани яққол сезилса-да, қўлини 
кўксига қўйиб, ўзбекча лутф ва мулозамат би-
лан ёш олим кутиб олди. 

Бодлеан кутубхонаси Шарқ қўлёзмалари 
бўлими раҳбари Николас Контовасни ўзбе-
кистонлик олимлар яхши билади. Бир қанча 
шарқ тилларини пухта ўзлаштирган бу йигит 
навоийшунос. 

— Алишер Навоийнинг ул зот ҳаётлиги 
даврида кўчирилган қўлёзмалари кутубхо-
намиз фондининг нодир жавоҳирларидан 
саналади, — дейди Николас Контовас соф 
ўзбек тилида. — Ҳазратнинг муборак ни-
гоҳи тушган “Хамса” қўлёзмасини яқин-
дан кўриш ҳар қандай инсонни ҳаяжонга 
солади. 

Дарвоқе, буюк астроном олим Мирзо Улуғ-
бекнинг “Зижи Кўрагоний” асари нусхаси ҳам 
шу ерда сақланади. Н.Контоваснинг айтиши-
ча, бу қўлёзмани салкам тўрт аср муқаддам 
оксфордлик олим Жон Грейвс сотиб олган ва 

китоб ҳошиясига лотин тилида қайдлар кирит-
ган. Китоб саҳифаларида усмонли турк тили-
да ҳам битиклар учрайди. Демак, бу  қўлёзма 
анча вақт Усмонийлар саройи кутубхонасида 
сақланган. Катта эҳтимол билан “Зижи Кў-
рагоний”нинг ушбу нусхасини Истанбулга 
Али Қушчининг ўзи олиб келган. Жон Грейвс  
1640-1650 йиллардаги саёҳатлари асносида 
бу қўлёзмани қўлга киритиб, Оксфордга олиб 
келган. Кейинчалик Лондонда машҳур Грин-
вич Қироллик обсерваторияси қурилишида 
ҳам айнан шу асар асос бўлгани тахмин қили-
нади. 

Учрашув чоғида Бодлеандаги буюк 
аждодларимизга тегишли бебаҳо қўлёз-
маларнинг факсимиле нашрини чоп этиш 
учун уларнинг нусхаларини олиш бўйича 
ҳам келишиб олдик. Николас Контовас-
нинг айтишича, бу қўлёзмалар нусхаси 
бизга беғараз тақдим қилиниши мумкин 
экан.

МЕДИА СОҲАСИДАГИ 
ХАЛҚАРО ҲАМКОРЛИК

Бугунги глобал ўзгаришлар замонга, ахбо-
рот оқимига хос тезкорликни талаб этади. Бу 
борада дунёнинг етакчи оммавий ахборот во-
ситалари билан ҳамкорлик катта аҳамиятга эга. 

Очиғи, яқин-яқингача ҳам биз CNN, 
Euronews, ВВС сингари телеканаллар дастур-
ларига бошқача кўз билан қарар эдик. Узоқ 
йиллар медиа соҳасида ишлаган мутахассис 
сифатида айтишим мумкинки, бундай йирик 
ташкилотлар билан ҳамкорлик ҳақида тасав-
вур ҳам қилиб бўлмасди. 

Дунёга машҳур CNN телерадиокомпа-
нияси вакиллари билан мулоқотимиз қиз-
ғин кечди. Ширкатнинг тижорий директори 
Имрон Аҳмад делегация вакилларига те-
лерадиокомпания фаолияти, хусусан, Ўз-
бекистон билан алоқалари ҳақида сўзлаб 
берди. 

— Ўзбекистон бугунги кунда ҳар та-
рафлама ривожланиб бораётганидан биз 
ҳам хурсандмиз, — деди у. — Бу ижобий 
ўзгаришлар айни пайтда дастурларимизда 
ҳам ўз аксини топмоқда. Биргина жорий 
йилнинг ўзида Ўзбекистон мавзусида CNN 
дастурларида 1000 дақиқадан ортиқ медиа-
маҳсулотлар, жумладан, видеолавҳалар, ро-
ликлар, интервью ва репортажлар намойиш 
этилди.

Учрашувда Ислом цивилизацияси марка-
зи билан ҳамкорликда Ўзбекистоннинг буюк 
алломалари ҳамда бой маданий мероси ҳа-
қида контентлар яратиш, CNN ресурсларида 
буюк аждодларимиз ҳаёти ва фаолияти ҳа-
қида туркум материаллар тайёрлаш бўйича 
келишиб олинди. 

Дунё бўйича 30 мингдан ортиқ журналист 
ва репортёр, ижодий ва техник ходимни ўз 
ичига олган ВВС бир асрдан кўпроқ тарихга 
эга бўлиб, 30 га яқин, жумладан, ўзбек тили-
да ҳам контентлар тайёрлайди. Ўзбекистон-
лик киноижодкорлар томонидан ВВС билан 
ҳамкорликда “Катта Лангар Қуръони: сирлар 
ва ҳақиқатлар”, “Усмон Қуръонининг қайти-
ши” ҳужжатли фильмлари суратга олинган.

Эндиликда ВВС Ўзбек хизмати билан диё-
римизга оид энг қадимий ва муҳташам Қуръ-
они карим қўлёзмалари ҳақида фильм яратиш 
бўйича музокаралар олиб борилмоқда. 

БРИТАНИЯ МУЗЕЙИ БИЛАН 
АЛОҚАЛАР  

Жаҳонга машҳур Британия музейига 
саёҳат мазмунли кечди. Музейда айни пайт-
да Ўзбекистон Республикаси Президенти 

 ёрдамчиси Саида Мирзиёева ҳамда Ўзбекис-
тон маданияти ва санъатини ривожлантириш 
жамғармаси иштирокида ташкил қилинган 
Silk Roads (“Буюк ипак йўли”) кўргазмаси 
бўлиб ўтмоқда. 

Кўргазманинг Ўзбекистонга оид қисми-
дан Самарқанд, Бухоро сингари тарихий 
шаҳарларга оид археологик топилмалар, тас-
вирий санъат асарлари, нодир қўлёзмалар, 
турли музейлардан келтирилган нодир экспо-
натлар ўрин олган. Хусусан, Афросиёб ҳам-
да Варахша деворий суратлари, сўғд ёзуви 
намуналари, Сомонийлар мақбараси деворий 
безаклари, қадимий оссуарийлар намойиш 
этилмоқда.

Ўзбекистон делегацияси вакиллари таш-
риф доирасида музей мутасаддилари би-
лан учрашув ўтказди. Унда ўзбекистонлик 
буюк алломаларнинг жаҳон цивилизация-
сига қўшган ҳиссасини кенг жамоатчиликка 
кўрсатиш мақсадида Ислом цивилизацияси 
маркази биносини сифатли контент билан 
тўлдириш зарурлиги, бу борада Британия 
музейи билан ҳамкорлик катта ўрин тутиши 
таъкидланди. Британия музейи кутубхона-
сига юртимизда чоп этилган китоб-альбом-
лар совға қилинди. Шунингдек, британия-
лик машҳур олима, Лондон университет 
коллежи ҳузуридаги Археология институти 
илмий ходими Милиана Радивоевич билан 
мулоқот бўлиб ўтди.

М.Радивоевич ҳам эски қадрдонлари-
миздан. Шу йил август ойида Тошкент ва 
Самарқанд шаҳарларида ўтказилган “Буюк 
аждодлар мероси — Учинчи Ренессанс асо-
си” мавзусидаги халқаро конгрессда Ахси-
кент тарихий ёдгорлигини тадқиқ қилиш 
билан боғлиқ лойиҳасини тақдим этган, бу 
янгилик ўзбек илмий жамоатчилиги томо-
нидан хурсандлик билан қабул қилинган 
эди. 

— Ахсикент Марказий Осиёнинг тари-
хий маданий марказларидан биридир, — 
дейди М.Радивоевич. — Кейинги изла-
нишлар бу ерда минг йиллар аввал ишлаб 
чиқарилган пўлат Буюк ипак йўли орқали 
дунёга тарқалганини кўрсатмоқда. Ўзбе-
кистондаги ислом цивилизацияси маркази 
билан ҳамкорликда бу лойиҳани амалга 
ошириш ниятидамиз.

Учрашув сўнгида марказимиз билан Ми-
лиана Радивоевич ўртасида ҳамкорлик мемо-
рандуми имзоланди.

АУКЦИОН МАРКАЗЛАРИ 
ТОМОН

Оммавий ахборот воситалари орқали 
 дунёдаги йирик аукцион савдо уйлари ва 
уларда сотувга чиқариладиган қимматба-
ҳо санъат асарлари ҳақида кўп ўқиганмиз. 
Улар орасида Ўзбекистон маданий мероси-
га оид кўплаб осори атиқалар ҳам бўлган. 
Жумладан, мамлакатимизда сақланаёт-
ган Ҳазрати Усмон мусҳафи, Соҳибқирон 
Амир Темур даврида кўчирилган Қуръони 
карим қўлёзмасининг айрим саҳифалари, 
темурийлар, бобурийлар даврига оид ўнлаб 
тангалар, қимматбаҳо буюмлар айнан шу 
аукционлар орқали сотилган эди. 

Турли тарихий давр ва шароитларда, 
турфа сабаблар билан олиб чиқиб кетилган 
мазкур нодир экспонатлар қачондир ўзининг 
асл эгасига — халқимизга қайтариладими? 
Бунинг учун биз — бугунги авлод вакиллари 
нималар қилишимиз керак? 

Айнан ана шу мақсадда мамлакатимизда 
Ўзбекистонга оид хориждаги маданий бой-
ликларни тадқиқ этиш билан боғлиқ қатор 
меъёрий ҳужжатлар қабул қилинди. Хорижий 
мамлакатлардаги музей ва фондлар, архив-
лар, илмий-маданий муассасалар билан иш-
лашнинг қонуний асослари яратилди. 

Сафар режамиздан Лондондаги йирик 
аукцион марказларини кўриш ҳам ўрин олган 
эди. Бу борадаги илк манзилимиз “Кристис” 
аукцион савдо уйи бўлди. 

Машҳур мўйқалам усталарининг асарла-
ри, Шарқ китобат санъатига оид бир қанча 
қўлёзмалар билан танишдик. Аукцион уйи 
раҳбарияти бизни 2025 йилнинг март ойида 
ўтказиладиган навбатдаги савдоларда ишти-
рок этишга чақирди. 

“Сотбис” аукцион савдо уйи ҳам шу йў-
налишда фаолият кўрсатадиган йирик таш-
килотлардан бири. Унинг Лондондаги офиси 
аукцион савдолар бўлими раҳбари Бенедикт 
Картер, коллекторлар гуруҳи раҳбари Алина 
Дэвей, Ислом ва ҳинд санъати бўлими мута-
хассиси Франки Кейворз, илмий ходим Марям 
Фарҳодий, Яқин Шарқ ва Ҳиндистон бўлими 
бошлиғи Эдуард Гиббис ва бошқалар Ўзбе-
кистондаги ислом цивилизацияси маркази 
вакилларига айни пайтда савдо уйи ихтиёрида 
бўлган Марказий Осиё маданий меросига оид 
осори атиқалар ҳақида маълумот берди. 

Савдо уйида сақланаётган VIII асрга ман-
суб сўғдийлар либоси, сомонийлар даврига 
тегишли сопол идишлар, қадимий бинолар-
га оид кошинлар, мамлуклар ва темурийлар 
даврида кўчирилгани тахмин қилинган Қуръ-
они карим қўлёзмалари бизда катта таассурот 
қолдирди.

Хулоса қилиб айтганда, Президентимиз 
ташаббуси билан мамлакатимизда маданий 
меросни асраб-авайлаш ва тарғиб этиш-
га катта эътибор қаратилмоқда. Бу борада 
буюк британиялик дўстларимиз билан ҳар 
томонлама ҳамкорлик алоҳида ўрин тутади. 
Ўтган бир ҳафта давомида Бирлашган Қи-
ролликнинг қатор маданий-маърифий муас-
сасаларида юртимиз делегацияси вакиллари 
иштирокида учрашувлар, тадбирлар ўтказ-
дик, меморандумлар имзоланди, келишув-
ларга эришилди. 

Ўйлаймизки, ушбу сафаримиз давлатимиз 
томонидан бой маданий меросимизни тадқиқ 
ва тарғиб қилиш борасида олдимизга қўйил-
ган вазифаларни бажаришимизда катта аҳа-
мият касб этади. 

Фирдавс АБДУХОЛИҚОВ,
Ўзбекистондаги ислом 
цивилизацияси маркази директори, 
санъатшунослик фанлари бўйича 
фалсафа доктори

Давлатимиз раҳбари лавозимига ки-
ришган дастлабки кунлардан ёшлар тар-
биясига бугун қандай шаклда эътибор 
бериш кераклигини жуда яхши англарди. 
Президентимиз томонидан имзоланган би-
ринчи қонун ҳам 2016 йил 14 сентябрдаги 
“Ёшларга оид давлат сиёсати тўғрисида”-
ги қонун эди. 

Афсуски, 7-8 йил олдин биз маънавия-
тимиз билан мақтана оладиган даражада 
бўлмаганмиз. Китобнинг қадри тобора йў-
қолаётган, санъат, адабиётга нисбатан бе-
корчиларнинг иши деган қарашлар шакл-
ланаётган, энг муҳим нарса даромад деган 
ғоя илдиз отаётган даврларга келиб қол-
гандик. Бундай тафаккур билан яхши ке-
лажак яратиб бўлмаслигини зиёли қатлам 
яхши англар, аммо ҳар кимда ҳам “ўзгар-
тира олмайман барибир”, деган умидсиз-
лик учқуни яшарди. Вазият катта сиёсий 
иродани кутиб яшарди. Давлатимиз раҳба-
ри халқимиз учун ана шундай катта сиё-
сий ирода бўлиб келди. Улуғвор мақсад-
ларга ўзи қаттиқ ишонди, бошқаларни ҳам 
ишонтира олди, амалдор аҳлини айни мақ-
садларга мутаносиб тарбиялашга кириш-
ди. Энди залворли ислоҳотларни бошлаш 
мумкин эди.

2019 йил 19 март куни давлатимиз раҳ-
бари томонидан ижтимоий, маънавий-маъ-
рифий соҳалардаги ишларни янги тизим 
асосида йўлга қўйиш, ёш авлодга эътибор-
ни янада кучайтириш, уларни маданият, 
санъат, жисмоний тарбия ва спортга кенг  
жалб этиш, ахборот технологияларидан 
фойдаланиш кўникмасини шакллантириш, 
юртимиз ёшлари ўртасида китобхонликни 
тарғиб қилиш, хотин-қизлар бандлигини 
ошириш масалаларига алоҳида урғу бериш 
мақсадида 5 та муҳим ташаббус илгари су-
рилгани янги Ўзбекистонни бунёд этишда 
ёшлар таълим-тарбияси бўйича янги бос-
қични бошлаб берган эди. Бу ташаббуслар 
шунчаки қоғозда қоладиган гаплар эмас, 
унинг қанчалик ишлаганини орадан ўт-
ган йиллар ҳам исботлаб турибди. Келинг, 
уларни бир эсга олайлик:

Биринчи ташаббус — ёшларнинг муси-
қа, рассомлик, адабиёт, театр ва санъатнинг 
бошқа турларига қизиқишини ошириш, ис-
теъдодини юзага чиқариш.

Иккинчи ташаббус — ёшларни жисмо-
ний чиниқтириш, уларнинг спорт соҳасида 
қобилиятини намоён қилиши учун зарур 
шароитлар яратиш.

Учинчи ташаббус — аҳоли ва ёшлар 
ўртасида компьютер технологиялари ва ин-
тернетдан самарали фойдаланишни ташкил 
қилиш.

Тўртинчи ташаббус — ёшлар маъна-
виятини юксалтириш, улар ўртасида китоб-
хонликни кенг тарғиб қилиш.

Бешинчи ташаббус — хотин-қизларни 
иш билан таъминлаш.

БЕШТА  МУ²ИМ  ТАШАББУС
Жонибек АЛИЖОНОВ,
“Янги Ўзбекистон” мухбири

Мусиқа, санъат, адабиёт — 
тарбиянинг асоси

Ташаббусларга қайта кўз югуртириб, 
тафаккур қилайлик. Уларда кўтарилган 
масалалар ростдан ҳам долзарб эди. Му-
сиқа, рассомлик, адабиёт ва театр... Тех-
нология тараққиётидан ҳовлиқиб, инсон 
ҳаёти учун ниҳоятда муҳим бу соҳаларга 
эскилик сарқити сифатида қарашни бош-
ламаганмидик? Рассомларга, шоирларга, 
театр актёрларига “хаёлпараст” сифати-
да қараб, уларнинг меҳнат маҳсулларини 
истеъмол қилишни муболаға бўлса ҳам 
уят ҳисоблаб қолмаганмидик? Орада ўз 
бағрида инсоният маданияти дурдонала-
рини жамлаган театрлар томошабиннинг 
йўлига нигорон қолиб кетди. Аксар рас-
сомлар, шоирлар ўзини эътибордан чет-
да қолгандек ҳис этиб, бошқа касбнинг 
изини тутишга мажбур бўлди. Лекин 
улар азалдан жамиятнинг ўзига хос тар-
биячилари бўлиб келган. Мудроқ кўзла-
римиз нега буни англамай қолганди? Би-
ринчи ташаббус айнан шу мудроқликни 
тарқатди, кўнгилларни нурафшон қилди, 
санъат, адабиёт шу пайтгача ҳам, бундан 
кейин ҳам тарбиянинг бир бўлаги экани-
ни баралла эътироф этди. Катта ижод-
корларни яна жамиятга яқинлаштирди. 
Улар мактабларга борди, маънавий дунё-
сини ёш авлодга юқтирди. Театрлар анча 
жонланди, аксарият сеансларга чипта ту-
габ қолиш ҳолатлари яна қайтди, бунга 
жавобан театр жамоалари ҳам кўламни 
кенгайтирди. Жамиятда қизиқишнинг 
ортиши натижасида ёш ижодкорлар элга 
танила бошлади, тилга тушди, “Адабиёт 
ўладими?” деган хавотирли саволлар ис-
теъмолдан бутунлай суриб чиқарилди. 
Бир сўз билан айтганда, адабиёт ва санъ-
ат ҳали халққа кераклигини, халқ ҳам 
адабиёт ва санъатга эҳтиёжи баландлиги-
ни чуқур ҳис қилди. 

Спорт билан шуғулланган 
ёшларнинг ақли 

яхшироқ ишлайди
Спортни олайлик. Спорт билан шу-

ғулланиш фақат спортчининг иши, деган 
қараш шаклланиб қолганди. Жисмоний 
машғулотларнинг инсон организми учун 
қанчалик фойдали эканини илм-фан асрлар 
илгари исботлаб қўйган. Унга кўра, ҳатто 
ақлий меҳнат билан шуғулланувчи инсон-
лар ҳам спорт билан шуғулланиши шарт. 
Бироқ орада қарашларимиз бир оз оқсаб 
қолди. Қизиқиши борларда имконият йўқ 
бўларди, имконияти борларда қизиқиш ка-
майиб кетганди. Бу ташаббус эса орадаги 
балансни таъминлади, имкони йўқларга 
шароит яратиб бериш бошланди, қизиқи-
ши йўқларга тарғибот кучайди. Ўзингиз 
бир қаранг-чи, сўнгги тўрт-беш йилда ён-
атрофингизда нечалаб спорт майдончалари 
қурилди, нима ўйнашини билмай юрган 
кичкинтойларга замонавий болалар май-
дончалари совға қилинди. Спорт марафон-
лари ўтказиш анъанага айланди. Бир сўз 
билан айтганда, иккинчи ташаббус спорт 
фақат шу соҳа вакилларининг эмас, барча-
нинг доимий машғулоти бўлиши керакли-
гини уқтирди. Тўғри-да, танаси чиниққан 
инсоннинг вақти унумли бўлади, касал-
ликни нари қувади, ақли яхшироқ ишлай-
ди, умри узаяди. 

Лекин иккинчи ташаббуснинг мақсади 
фақат шугина эмас, балки ёшларнинг спорт 
соҳасидаги қобилиятини намоён қилишга 
имконият яратиш ҳам эди. Масалан, маҳал-
лада волейбол ўйнаш учун майдон қурил-
са, маҳалланинг болалари бу ўйин билан 
танишади, ўрганади, тажриба орттиради. 
Унга меҳри тушганлари шу спорт турини 
профессионал даражада давом эттиради, 
ютуқларга эришади. Энди ўйлаб кўринг, 
агар шу майдон қуриб берилмаганда нима 
бўларди? Болалар бу спорт туридан беха-
бар улғаяверарди-да.

Компьютерни билиш 
залворли ишларга замин
Бугун компьютер технологиялари та-

раққий этган давр. У билан ҳисоблаш-
масликнинг иложи йўқ. Сабаби виртуал 
ҳаётдан бехабарлик дунёдан бехабарлик 
сифатида баҳолана бошлаган. Илм-фан 

ҳам, тадбиркорлик ҳам борган сари у би-
лан интеграциялашмоқда. Шундай экан, 
ёшларнинг бу борада билимини юксал-
тириш ўзига хос мажбуриятга айланади.  
Учинчи ташаббуснинг моҳияти ҳам айни 
шу эди.

Агар ишлатишни билмасак, компьютер 
ҳам оддийгина матоҳ. Ундан унумли фой-
даланиш билим талаб қилади. Яқин-яқин-
гача кўпчилик ёшлар компьютерни ўйин 
ўйнайдиган қурилма сифатида тасаввур 
қилгани ҳам бор гап. Лекин бу мутлақ хато 
тасаввур эди. Бугун компьютер орқали ин-
тернетда жуда залворли ишлар қилса бў-
лади. Даромадини айтмайсизми?! Лекин 
қандай қилиб шу даражага чиқиш мумкин? 

Замонавий ёшларнинг 
мақсад-муддаоси

Тўртинчи ташаббус олдимизга айни кат-
та саволни қўйди. Натижанинг қандай бўл-
ганини эса орадан ўтган йилларнинг ўзиёқ 
исботлаб турибди. Бугун интернет имко-
ниятларидан бутунлай бехабар ёшни излаб 
топа олмайсиз. Жамиятимизда замонавий 
дейилаётган касбларни танлаётган ёшлар 
сони борган сари ошиб бормоқда. Йигит-
қизлар ақлини ишлатиб, интернетдан фой-
даланиб пул топяпти, камига иш ўринлари 
яратиб, бошқаларга ҳам фойда келтиряпти. 
Мақсад-муддао шу эди. Бугун IT парк-
ларга борсангиз, у ердаги муҳитдан дил 

 яшнайди. Берилаётган имтиёзлардан фой-
даланишнинг завқи эса бутунлай бошқача. 
Муҳими, бу борада ўсиш юқори. Лекин 
соҳадаги айрим камчиликларни ҳам айтиб 
кетишимиз керак. Масалан, мамлакати-
мизда крипто соҳасидаги ислоҳотлар жуда 
секин бормоқда. Юз минглаб ёшлар бу со-
ҳага қизиқади, лекин қонунчилигимизнинг 
крипто соҳасига муносабати ҳануз жиддий 
чекловлар гирдобида. Мутасаддилар бу бо-
радаги ҳаракатларни тезлаштириши, айни 
соҳа бўйича ҳам кенг ва соғлом муҳит яра-
тиб бериши мақсадга мувофиқ бўларди. 

Аёллар яхши жойларда 
ишлашни эплаяпти

Илгари аёлларга нисбатан “аёл киши 
уйнинг одами, уйда ўтириб бола тарбия-
лаши керак”, деган тафаккур кўпчили-
гимизда устунлик қилганини тан олмай 
иложимиз йўқ. Шунинг учун ота-оналар 
қизларини ҳадеганда ўқитишга ҳаракат 
қилавермас, тинчгина турмушга узатишни 
афзал биларди. Бироқ бу муносабат хато 
бўлганини замоннинг ўзи исботлаб қўйди. 
Бугунги даврда ҳар бир инсон жинсидан 
қатъи назар, ривожланишга, мақсадлари-
ни амалга оширишга ҳақли. Бунда инсон 
ўз қадриятларига хилоф келмаса, бас. Бе-
шинчи ташаббус айни шу ҳаракатлар учун 
ўзига хос маёқ бўлиб хизмат қилганини 
атрофимизга қараб ҳис қилиб олиш қийин 
эмас.

Иқтидор инсон танламайди. Аёлми, эр-
какми, ҳар бир инсонда ўзига хос иқтидор 
мавжуд бўлади. Муҳими, уни юзага чиқа-
риш учун эркин муҳитнинг бор-йўқлиги. 
Илгари аёл киши тадбиркорлик қиламан, 
иш ўрни яратаман деса, юзтадан тўқсон 
саккизта одам “Қўйсанг-чи, эркаклар эп-
лолмаган ишни сен эплашингга йўл бўл-
син”, дерди. Орадан 4-5 йил ўтиб, жамиятга 
қаранг, ўнта бармоғингиз билан тадбиркор 
санасангиз, бир қўлингизга эркак тадбир-
корлар, бир қўлингизга аёл тадбиркорлар 

тўғри келяпти. Бугун корхоналарда аёллар 
иш бошқарувчилик қиляпти, ёш қизлар ўз 
тадбиркорлигига асос солиб, иш ўрни ярат-
япти, давлатга солиқ тўлаяпти. Даврнинг 
ўзи кўрсатиб қўйди — аёлларга адолатли 
муносабатда бўлинса, мақсадларига қулоқ 
тутилса, улар эркаклар билан тенгма-тенг 
қадам ташлай оларкан. Зотан, ҳар биримиз 
инсонмиз.

Аёл яхши жойларда ишлаши учун 
олий маълумотли бўлиши мақсадга муво-
фиқ. Бутун дунёда ҳам шундай. Шундан 
келиб чиқиб, мамлакатимиз олий таълим 
тизимида хотин-қизлар улушини оши-
риш, уларни қўллаб-қувватлашга эътибор 
ҳар қачонгидан кучайди. Хотин-қизларга 
фоизсиз таълим кредитлари берилаётга-
ни, магистратурада ўқиётганларига тў-
лов-контракт суммалари давлат томони-
дан тўлаб берилаётганини ҳар биримиз 
кўриб, фойдаланиб юрибмиз. Бундай ҳа-
ракатлар аллақачон самара бера бошлади, 
хусусий секторда ҳам, давлат ташкилот-
ларида ҳам аёл ходимларнинг улуши бор-
ган сари ортмоқда. Айниқса, замонавий 
касбларни танлаётганлар орасида хотин-
қизлар улуши кўзни қувонтиради. Яъни 
замонавий касблар билан уйда ўтирган 
ҳолда даромад топиш мумкин, бу эса 
уларнинг ҳам пул топишга, ҳам рўзғор 
юмушларини баравар олиб боришига им-
кон яратади. 

Ташаббусларнинг моҳиятини бирма-
бир кўриб чиқдик, самарасининг эса ҳар 
кун гувоҳи бўляпмиз. Демак, беш муҳим 
ташаббусни ҳеч иккиланмай тўлиқ қувват-
да ишлади ва ишламоқда, дея оламиз. Яъни 
бу ҳаракатлар орадан ўтган йилларда сама-
рали эканини исботлади. Бу нақадар тўғри 
йўл танлаганимиздан далолат. Орадан бир 
неча йиллар ўтиб, тағин шу мавзуга қайт-
ганимизда эса натижаларимиз бундан ҳам 
каттароқ бўлаётганини эътироф этишимиз 
шубҳасиз. Зеро, яхши ниятлар билан бош-
ланган, собитқадамлик билан амалга оши-
рилган, оширилаётган ташаббуслар ҳами-
ша самарадор бўлади. 

Бошланиши 1-бетда

Янги ¤збекистон ²ояси

ЖАМИЯТИМИЗНИНГ ЯНГИ 
ҚИЁФАСИГА АСОС СОЛМОҚДА

Ташаббусларнинг моҳиятини бирма-бир кўриб чиқдик, самарасининг эса ҳар кун гувоҳи бўляпмиз. 
Демак, беш муҳим ташаббусни ҳеч иккиланмай тўлиқ қувватда ишлади ва ишламоқда, дея оламиз. 
Яъни бу ҳаракатлар орадан ўтган йилларда самарали эканини исботлади. Бу нақадар тўғри йўл 
танлаганимиздан далолат. Орадан бир неча йиллар ўтиб, тағин шу мавзуга қайтганимизда эса 
натижаларимиз бундан ҳам каттароқ бўлаётганини эътироф этишимиз шубҳасиз. 

Бугун компьютер орқали интернетда жуда залворли ишлар қилса бўлади. Даромадини 
айтмайсизми?! Лекин қандай қилиб шу даражага чиқиш мумкин? 

5 та муҳим ташаббус илгари сурилгани янги 
Ўзбекистонни бунёд этишда ёшлар таълим-тарбияси 
бўйича янги босқични бошлаб берган эди. Бу 
ташаббуслар шунчаки қоғозда қоладиган гаплар эмас, 
унинг қанчалик ишлаганини орадан ўтган йиллар ҳам 
исботлаб турибди. УШБУ МАҚОЛАНИ ҚОРАҚАЛПОҚ ТИЛИДА ҲАМ 

